
De Boekekraante is een uutgifte van de Stichting Stellingwarver Schrieversronte.
Johan Witteveen, Jan Harm Spijkervet. Oplaoge: 21.000 stoks. Dit blad wodt huus-an-huus verspreided in Oost- en West-Stellingwarf.

De maekers van et boekewekegeschink ,,Greensgeval” en van et eerste Stellingwarver Geitebod: Henk Jan

Twie pond ’n stuver

Hadden wi’j verleden jaor een betien feest omreden
de boekekraante ,,Twie pond 'n stuver” veur de
vuufde keer verscheen, van et jaor doen we et niet
veur minder, et feest wodt nog groter! Veur de
dende keer wodt de jaorlikse sutelaktie holen, en
netuurlik kan ieder van jim dat feit mit oons vieren
op oons, ok al weer jaorliks weerommekerende,
boekefeest op zaoterdag 28 september in Berkoop.
De Stellingwarver Schrieversronte vaalt trouwes
van et iene feest in et aandere, want ok et
woordeboekwark bestaot in et naojaor tien jaor.
Mar lao’we et now eerst es bi’j disse boekekraante

.- | holen.

am

van Veen en Mattinus Bakker mit heur wederhelften Sija v. Veen-Mesken en Bettie Bakker-v. d. Heide. De
forto is maekt op et boekefeest ‘84 deur J. H. Spijkervet.

Donkere wolkens.....

Yeur de tiende keer
sutelaktie in Stellingwarf

WOLVEGE. De Stellingwarver Schrieversronte
maekt him weer op veur dejaorlikse sutelaktie. An
de iene kaant reden veur feest, want et is de tiende
keer dat de Schrieversronte dit spektaokel op poten
zet. Naost de boekekraante is d’r een boekeweek-
geschink, een boekefeest en d’r verschienen tal
van ni'je uutgiften. Dus aenlik allegere fleurig en
feestelik ni’js, mar toch hangen d’r ok donkere
wolkens boven et Stellingwarver laand. De laeste
weken is et bestuur van de Schrieversronte drok in
et spier om wat de centeraosie angaot de kop boven
waeter te holen. Diskeer komt de zwaore
bewolking opzetten uut et westen. Bij de
begrotingsbehaandeling 1986 van de gemiente
West-Stellingwarf zal blieken of et gemiente-
bestuur him dudelik inzetten blieven wil veur et
behoold van et Stellingwarfs en de Stellingwarver

Brinkstraote 1, till. 05160-4962
(v/h De Toverlantaarn)

De speciaolzaeke in videofilms,
grammefoonplaeten, singles,
compact disc en verhuur video-
recorders

De grootste videotheek in de
Z.0.-hoeke van Frieslaand

Geunstige eupeningstieden:

daegeliks 10.00-21.00 ure
(van 12.30-13.30 ure dichte)
zundags 14.00-19.00 ure

De koffie staot klaor

cultuur, zoas zo vaeke mooi in verkiezings-
pergramme’s vermeld ston..... Et bestuur vint daj’
de Schrieversronte as basisveurziening overaende
holen moeten. We zitten al jaoren op et minimum.
Et is ja ok de ienigste instelling die flink wat uut’e
wege zetten kan en zet het veur et Stellingwarfs. Et
is een koold keunsien om alles wat in dattien jaor
opbouwd is in ien klap an kaant te raegen. De
Schrieversronte rekent op et volk van Stellingwarf
en op et gemientebestuur van West-Stellingwarf !

De sutelaktie brocht de laeste jaoren wel een goeie

Vervolg op pagina 5.

Hiel biezundere bladziede bin blz. 6 en 7. Die gaon
louter over de Stellingwarver netuur. Ien pat is
schreven deur de heer Wiebe Scheenstra uut

. Oosterwoolde. Scheenstra is veural bekend deur

zien wekelikse bi’jdregen over de netuur in Oost-
Stellingwarf in de Ni'je Oost-Stellingwarver. Et ere
pat is veur rekening van de heer Philip Zeinstra uut
Wolvege, bekend deur zien prachtige stokken in de
Stellingwerf”, over de netuur in West-Stelling-
warf. Van dit stee of willen wi’j heur nog es hiel
hattelik daanken veur heur enthousiaste en

plezierige mitwarking! We hopen, dat we in de
toekomst nog een hiele protte van jim lezen
kunnen.

Mar netuurlik bin ok al die ere boordevolle
bladzieden de muuite van et lezen weerd. Bi’j-
glieks blz. 9. Stiefvol infermaosie over die hiele
belangrieke Federaosie van Streektaelorganisao-
sies in et Nedersaksisch Taelgebied kotweg SONT
nuumd. - ;

Veerder is d’r netuurlik een protte ommedaenken
veur al oonze ni’je én oolde uutgiften. Woj’ graeg
zoe’n ni’je uutgifte kopen, mar ie bin krek op die
iene suteldag dat ze bi’j jow an de deure kommen
niet thuus, dan kyj’ vanzels altied de bestelbon van
blz. 13 invullen en opsturen.

Tot slot, liek as alle ere jaoren, oonze biezunder
grote daank anal oonze adverteerders, zonder heur
zol ,,Twie pond ’n stuver” beslist niet verschienen
kunnen. Oonze redaktie beston uut leden van de
publiciteitskommissie van de Stichting Stelling-
warver Schrieversronte: Harmen Houtman, Pieter
Jonker, Henk Kroese en Sietske Bloemhoff. Tot
toekem jaor!

Now zaoterdag in Berkoop
Boekefeest en
Stellingwarver dag

BERKOOP. Zaoterdag 28 september wodt veur
de zesde keer de Stellingwarver Dag holen. Et

pergramme wodde veurbereid deur een warkgroep -

bestaonde uut Zwaantje Kuiters-Keizer, Lamkje
Hof-de Boer, Jelke Nijboer, Roelof Dragt (allegere
uut Berkoop), Ybe Duursma (Der Izzerd) en Pieter
Jonker (De Haule). Aovens wodt et Boekefeest
van de Schrieversronte holen. Et pergramme wodt

,,Greensgeval” ommenocht ! ! !

BERKOOP. Mit et grote boekefeest op zaoterdag-
aovend 28 september gaot de Stellingwarver
Bocekeweke uut aende. Bij ankope van f 20,- an
Stellingwarfstaelige boeken kriej’ et prachtige
boekien ,,Greensgeval” van Jouk en Henk Jan van
Veen kedo. Winkelweerde is f 6,50.

De volgende boekwinkels doen mit de aktie mit.
Ze kun alle beschikbere Schrieversronte-titels
leveren: BOEKWINKEL DE JONG, Appelsche;

van 1 tot 13 oktober 1985

KROMKAMP, Berkoop; BOEKWINKEL
DEDDENS, Haulerwick; =~ BOEKWINKEL
BAHNMULLER, Oosterwoolde; BOEKWIN-
KEL PLAATSMAN, Wolvege; TERPSTRA,
Scharpenzeel;, BOEKWINKEL TACONIS,
Wolvege; BOEKWINKEL ZWIKSTRA, Wol-
vege; STEG, Donkerbrock; BOEKWINKEL
FARNHOLT. Noordwoolde; BOEKWINKEL
MOLENBUUR, Wolvege.

THE GRIFFIN JAZZGANG _

veur et grootste pat holen in de zael van et kefé , Et
Waopen van Oost-Stellingwarf” in Berkoop. Twie
onderdielen bin op een eer plak.

Et pergramme gaot om half twieje uut aende mit et
kienderpergramme. Disse keer staot et nilje
kienderboek van Zwaantje Kuiters-Keizer cen-
traol. Bea Knol, Martha Dragt, Jans de Vries,
Maria Vogelsang en aanderen bin al drok doende
mit de veurbereidings. Et wodt ofwisseld mit
poppekaast, zang en meziek. An et aende van et
pergramme wodden de eerste exemplaoren van
~Ze weren d’r echt” anbeuden an Zwaantje
Kuiters-Keizer en Sietske Bloemhoff. De kiender
wo'n trakteerd op een glassien ranje. Om half
drieje is d’r in de Hervormde Karke een concert
van et korps ,,De Wooldklaank” uut Noord-
woolde o.lv. K. Nijdam. De Warkgroep Stel-
lingwarver Dag is slim bliede mit dit optreden en
rekent op een volle karke. Half viere is de tied van
et dichtersure. Gaasten dit jaor bin Jannie
Boerema, Lamkje Hof-de Boer en Margje Jonker-
Veenstra. Veur mezikaole begeleiding zorgt de
gitarist Doeke Dokter uut Ooldeschoot. Et

Yervolg op pagina 5.



root feest

D'r is een groot feest. Op een stok laand staot een
hoge tente. Daor gaon een protte kiender en
meensken henne. Ik zie zels een peer dieren. Es
even kieken of ik d’r iene van kenne.

O ja, verhip, daor lopt Kereltien Kwast. Kennen
jim him ok? Da ’s Kereltien Kwast uut ,Et
kienderboek van Jouk”. Hi’j dee zokke vremde
dingen in de klasse op schoele. Ie kun haost niet
zien, dat hi’j et is. Op zien heufd het hi’j een lange
puntmusse. An zien kin is een lange witte baord
plakt. Hi’j dreegt een rood pak. Krek, hi’j liekt een
protte op een ke-bool-ter. Kereltien Kwast gaot as
ke-bool-ter naor et feest.

Wie lopen daor? Die kenne ik ok. Dat bin Haarm
en Maaike. Ze speulen in et tenielstok van Harmen
Houtman. Ze hadden ommes zoe’n oold vasien in
de tuun vunnen. Dat wollen ze zo graeg verkopen.
Doe kwammen d’r goe-nend om et te stelen!
Haarm het een lang naacht-hemd an en een pispot
in de haand. Maaike liekt op een non. Ze dreegt
een witte kappe op et beufd en een lange zwatte
jurk. Aarm in aarm stappen ze de tente in.

Daor komt iene, die 2j” haost niet zien kunnen. Etis
Piepmoes. Piepmoes uut dat mooie lietien van
Henk Bloemhoff. Weten jim et nog: Piepmoes,
piepmoes, ie bin mien kammeraod, Piepmoes,
piepmoes, ie bin mien beste maot. Hi’j vint et mooi
om naor et feest te gaon. Hi’j wet dat Klaos de
Kaeter d’r niet komt. Om zien stattien het ie een
klein rood strikkien. Zo zien de aanderen him
beter, eers kun ze wel op him trappen!

Et wodt de hieltied drokker. In de veerte zie ik een
oold wu-fien. Ze lopt niet vlogge. Et is oolde
Jaantien uut et gedicht van Johan Veenstra. Ze had
ommes zoe’n last van rim-me-tiek. Et zalfien wat
as ze kocht was waegensmeer en het niet hulpen.
Stao-rig komt ze dichterbi’j. Ze zicht d’r uut as een
toverfee. Een hoge puntmusse mit een wit gedien
d’r an en een lange gele jurk, die as over de grond
sleept.

Bi’j de ingang van de tente staot de bakkiesman.
Veur zien boek hangt zien bakkien. Gewoonlik het
ie daor knopen, gaoren en stokkies baand in. Now
niet. Hi’j verkoopt feestneuzen, feesthoeden en
pruken in alderhaande kleuren. Zo now en dan
raekt ie wat kwiet. De meersten hebben heur thuus
al op-tae-keld. Soms hebben ze uren veur de
spiegel zeten of staon. Ze hebben et gezichte
kleurd.

D’r kommen ok kiender. Daor bin Jan en Jet. Ze
stonnen ok in et lieties-boekien mit de Piepmoes
veurop. Ze weren een dag bi’j Jan Boer. Jan op
zien ni‘je klompies en Jet mit heur rooie autoped.
Kennen jim et vassien nog? Ze hebben ok aandere
kleren an. Ze kommen as boer en boerinne. Jan het
een vorke in de haand en Jet een rooie buusdoek
op et heufd.

Wie hewwe daor now? Die ken ik ok. Datiset hat
van De Langelille. H?’j is zo uut ,,Et kienderboek
van Jouk” lopen. Uut dat hiele lange gedicht. Dat
hat hadde al die kronkels in de stat. Ze zitten d’r
nog allemaole in. Veur dit feest het ie nog wat eers
daon. Tussen zien gewei zit een draotien. Daor het
ie wasgoed an hongen. As ie viogge lopt wi'jt et in
de wiend.

De tente wodt de hieltied voller. Om 9 ure kan d'r
niet iene meer in. An de ziedkaante staon taofels en
stoelen. Daor zitten ze allegeer op. In de midden is
een daansvloer. D’r is ok meziek.

Drie ke-bool-ters maeken meziek. Et bin Ulf, Alf
en OIf. Nooit van heurd, zeggen jim. Dat klopt. Ze
kommen uut et boek van Zwaantje Kuiters. Et
boek is wel schreven, mar moet nog maekt
wodden. Dat duurt niet lange meer. Dan kun jim
heur aeventuren lezen. Ze bin wel op et feest, Ulf
speult op ‘e moenike, da’s een akkordeon, Alf slat
mit zien stokken op ’e tromme. OIf zingt vassies.
Wat kan ie mooi zingen. As ie et liet van
,Piepmoes” zngt, lat ie Piepmoes zels op zien
haand zitten. Et stattien mit et strikkien gaot op en
daele mit de meziek. Hi’j zingt netuurlik ook over

de bakkiesman. De bakkiesman daanst dan alliend
mit zien bakkien over de daansvloer. Hi’j dot krek
as zien bakkien zien vrouw is. Olf zingt nog over
Baoke Zwelver, et Stiekelvarkentien, iene, twieje,
drieje, vier, hoj en Jan mit de pette. Wat kent die
keboolter een protte lieties!

Tederiene op et feest gaot de daansvloer op. Haarm
daanst mit Maaike, Jan daanst mit Jet. Oolde
Jaantien mit Kereltien Kwast en et hat van de
Langelille mit Piepmoes op zen rogge. Op et
aende van de aovend bin ze of-gries-lik muui. Ze
kun gien stap of pote meer verzetten. Ze kriegen ok
dust. Van tied tot tied komt de ober veurbi’j mit
grune Kuunderprik of paorse Lende-ranja. Haarm
drinkt een glassien Stel-ling-war-ver krudenbitter.
De meziek-keboolters kun haost niet meer
speulen.

Om 12 ure hoolt et grote feest op. Dan gaot
iederiene naor huus toe. Ze trekken heur vremde
kleren uut. Dan zien ze d’r weer gewoon uut. En
dan op bedde? Nee heur! Ze slaopen in et boek
waor as ze uut kommen. Dat is heur huus. Heur
huus is misschien ok wel bi’j jim thuus. In jim
boeke-kaaste staon de boeken misschien ok wel
waor ze wonen. Kiek mar es. Ze staon d’r now
weer allegeer in, want et feest is veurbi’j.

H. H.

Ni’j kienderboek

D’r komt een ni’j kienderboek. Et is een boek
schreven deur Zwaantje Kuiters-Keizer.Vienen jim
dat eins gien mooie- veurnaeme, Zwaantje? Ze
woont in Berkoop. Dit is et eerste boek dat deur
heur zels schreven is. Dat boek is in et Stelling-
warfs schreven. Et hiet ,,Ze weren d’r echt”.

Et is een verhael over drie keboolters. Ze hieten
Alf, Ulf en OIf Dat lieken me echte keboolter.-
naemen. Ze bin uutkeuzen om de wereld van de
grote meensken te onderzuken. Die mannegies mit
heur lange witte baorden en puntmussen bin hier al
hiel laank niet west. Ze willen weten hoe as alles
veraanderd is. Et wodt een tocht mit een protte
aeventuren en een protte geveer. Een oolde knien
raod et heur of. ,,Meensken bin vremde schepsels,”
zegt ie, ,,ze schieten op knienen, haezen, fezaanten
en aandere dieren. Ze zullen jim ok vaast wat
andoen.” Mar de keboolters trekken heur d’r niks
van an, ze gaon deur. Bi’j een stokmennig koenen

perberen ze ok nog wat an de weet te kommen over
die meensken. Et dot blieken, dat de meensken
heur te eten geven en zi’j geven daor melk veur
weeromme. De kalver laoten ze nooit bi’j heur. Ze
kommen nog een dier tegen, een hond. Hi’j gaot
nog meer mit meensken omme. Meensken zeggen
dat keboolters niet bestaon, vertelt hi’j. Now zicht
ie zels, dat et niet waor is. Dan zien ze de eerste
kiender, Rennie en Pieter. Ze bin slimme schruten,
mar durven et toch even om an de baord van de
keboolters te vulen. Die bin echt, de kiender
vertellen et wieder.

Dan kommen ze bi’j de echte grote meensken. De
drieje dwaelen deur een wereld, waor alles
allemachtig groot is. Ze bruken daor dingen, waor

zi’j nog nooit van heurd hebben. Ze kennen gien
radio, gien tillevisie en gien ieskaaste in
keboolterlaand. Ze vienen et vremd, dat d’r waeter
uut de kraene komt!

Alles schrieven ze op in een soortement
geheimschrift. Hieltied meer wo’n ze zien deur de
meensken, die niet geloven in die kleine
mannegies. De burgemeester geft dan ok de pliesie
opdracht om ze te pakken. Zo raeken ze de hieltied
wieder verzeild in oonze wereld. Ze heuren hoe as
et mit de zegeuners gong in de oorlog. Ze kommen
in de kunde mit Ineke, Ko en Anna, Teddie de
hond en Eke de eekhoorn. Wiedat allegeer binnen
vertel ik niet. Dat moe’n jim zels mar lezen in dit
mooie boek.

De optel en oftrek kwis

Zo as ere jaoren ok now weer een kwis op de kiender-bladziede. De vraogen gaon over ,,Et
kienderboek van Jouk”. Een protte van jim hebben dat wel daenk’. Thuus of op schoele. Et
antwoord op iedere vraoge is een ciefer. Wat moej’ now doen mit die ciefers? Et antwoord van
vraog iene tel ie op bi’j vraog twieje. Et antwoord van vraog drieje trek ie daor weer of. Dat van
vraog viere tel ie d’r bi’j op. Van vraog vufe d’r weer of. Nao elke vuuf vraogen et antwoord

opschrieven.

Dus antwoord 1+2—344—S5. D’r bin vraogen veur de kleinen en veur de groten. Dus ok twie

keer priezen.

A. (kiender van 0 tot 8)

1. Hoevule stickelvarkenties staon d’r veur op et
boek?

2. Hoevule kikkers staon veur op ’t boek?

3. Hoevule voegels staon d’r aachter op et boek?

4. Hoevule vliegen bin d’r aachter op et boek?

5. Hoevule bloemen het de man veur op 't boek in
zien mond?

(now hewwe 't eerste antwoord)

B. (kiender van 9 tot 12)
1. Hoevule kiepen had Berend Battels in et eerste
verhael van et boek?

2. Hoevule kikkers staon d'r bi’j et gedicht ,,de
kikker?

3. Hoevule kronkels had et hat van Langelille in
zZien stat in ’t eerste couplet?

4. Op welke bladziede ztten d’r vuuf keboolters
om een taofel mit in ’t midden een kiepe?

5. Op welke bladziede staot Herta, een hiele lelke
hond?

(now hewwe ’t antwoord)

C. (veur kiender van 0-8)
1. In welke klasse zat Kereltien Kwast veur et
eerst bi’j meester?

2. In welke klasse zee Kereltien Kwast dat hi’j een
gulden kwiet was?

3. Op welke bladz. in et eerste verhael staot een
keboolter mit een pleister op ‘e wange?

4. Hoevule knopen zitten d’r in de vlieger die bi’j
et haentien van de toren hangt?

5. Hoevule oelen staon d'r op et plaetien op bladz.
110?

(now weer et antwoord)

D. (veur kiender van 9-12)

1. Op welke bladz. begint et verhael ,,Baos boven
baos”?

2. Op welke bladz. begint ,,Dorp in de winter™?

3. Wat veur ciefer staot d’r in de aachternaeme
van ,,Jannes die uut visken gong™?

4. Wat is et middelste ciefer van et tillefoon-
nommer van Kereltien Kwast?

5. Wat is et laeste ciefer, dat as onder an een bladz.
staot in dit boek?

(now weer et antwoord)

De kleinen hebben now twie antwoorden en de
groten ok. Disse twie antwoorden op een kaorte
zetten en sturen veur 15 oktober 1985 naor
Stichting Stellingwarver Schrieversronte, Postbus-
se 138, 8430 AC in Oosterwoolde. Boven an de
kaorte graeg Kwis.

WAT IS DR NOW STELLINGWARFSER
DAN N SI'I'EI.I.INGWAR\IEIR BAANK ?

De Codperatieve Veurschotbaank. Een typisch Stellingwarver baank.
Mit vestigings in Berkoop en Noordwoolde. Een kleine baank dus, mar wel
mit grote prestaosies. Kiek mar es naor oonze rentetarieven.
Of naor oonze hypotheken.
Die kun mit glaans elke vergelieking deurstaon.

Mar niet alliend op financieel gebied het de Veurschotbaank grote veurdielen.
Ok op et persoonlike viak staon wi’j ons mannegien/vrouwgien. Bi’j oons
hebben klaanten een naeme en kriegen alle andacht die ze verdienen.

Mar zeg now zels, zo heurt et toch ok in de Stellingwarven?

. De-Veurschotbaank.-Een-kleine baank. mit-een compleet dienstenpakket.
Van Zulvervloot tot Hypotheek, van Verzekering
tot Rekening Courant.

En bovendien: DE BAANK DIE JOW TAEL PRAQT...

DE VEURSCHOTBAANK,
DE STELLINGWARFSTE BAANK
VAN DE STELLINGWARVEN

252 VOORSCHOTBANK OLDEBERKOCP/NOCRDIOLDE

Cdoperatieve Voorschotbank B.A. Hoofdstraat Oos
F"tb1

8420;%0101 berkoop 8390 AC N rdwo
Tel. 05164 - 441 T|056325

EEN NI'JE KLEUR

Veur de tiende keer
sutelaktie in Stellingwarf

tienduzend gulden op, vertelt oons sutelaktie-
anvoerder Geert van der Meulen uut Ooster-
woolde. ,,As et weer mar mit zit dan doen we weer
een flinke raom naor die tienduzend gulden,” zegt
hi’j enthousiast, ,,mar veurig jaor biwwe d’r iene
dag hielendal uutregend en dan moej’ een
zaoterdag extra bi’j et pad.” Neffens Renny Betten
hewwe over klandizie nooit te klaegen: ,,D’ris al es
naogaon dat de Stellingwarver bevolking tot an
now toe al veur een goeie 350.000 gulden an
Stellingwarfstaelige boeken kocht het. Dat mos ok
wel, want aanders hadden die krapan veertig
verschillende titels ok nooit verschienen kund.”

As kedo bi’j ankope van twintig gulden kriej’ van et
jaor een kostelik boekien ommenocht. Et gaot om
,»Greensgeval” van Jouk mit tekenings van Henk
Jan van Veen. In de winkel kost et f 6,50.

NI’J

Over de ni’je uutgiften laoten we Henk Kroese an
et woord: ,,De Schrieversronte komt ok weer mit
hiel wat ni’js: et Stellingwarver Geitebod. Et
gezelschopsspul bestaot “uut een bod mit een
prente in kleur van Henk Jan van Veen. Op et bod
lopt een speulse route van 63 hokkies deur Oost-
en West-Stellingwarf. Op tal van nommers vaalt
wat te beleven en dat kuj’ vienen in et rieglement
dat deur Jouk bedocht en op riem zet is. Et spul
wodt speuld mit ien of twie dobbelstienen en zes
hoolten geiten (die wo'n d’r bi’j leverd). De reize
van de geite deur de Stellingwarver omkrieten zit
vol aeventuur en d’r vaalt petuurlik mit et duo
Jouk/Henk Jan van Veen weer een protte te
lachen.”

Et spul wodt prissenteerd op et boekefeest op 28
september in Berkoop en wodt anbeuden an alle
oold-veurzitters van de Geitefok. De pries is lege:
£ 8,50 en d’r bin 750 van maekt. Henk en Anja de

Zeeuw uut Else hebben d’r veur zorgd dat alles d'r -

knap uutzicht. D’r mossen 4500 geiten van een
kleurtien veurzien wodden, dat ze hebben heur
daor in Else van de zommer niet verveeld,” zegt
Henk Kroese lachend.

PLAETE -

Fris, fleurig en ni’j is ok de ni’je plaete die maekt is
deur ,,Kort Geding”. Vier nommers staon d’r op
disse singel. ,,Kort Geding” is de meidepopgroep
uut Wolvege, die mit eigen teksten en meziek op’e
Stellingwarver mark verschient. Sietske Bloemhoff
hadde de produktie in hanen en dat was heur
prima toevertrouwd. ,,Zonder heur hulpe hadden
we et hielendal niet opred!” zegt Renny Betten van
de warkgroep Publiciteit. Johan Veenstra zorgde
d’r veur dat de teksten ok taelkundig verantwoord
weren. Eddie de Jonge wodde as bassist antrokken
en dat maekte de hiele plaete compleet. De singel is
pasd in een oplaoge van 1000 stoks en kost f 6,75.

KIENDERBOEKEN

Geweldig goed ni’js ok op et front van de
kienderboeken. Et boek ,,Ze weren d’r echt” van
Zwaantje Kuiters-Keizer uut Berkoop mit prenten
van Sietske A. Bloemhoff verschient op 28
september. Deur toedoen van de perveensie
Frieslaand, de Rabo-baanken in Frieslaand en de
Stellingwarver Schrieversronte kriegen alle kien-
der van groep S en 6 van de basisschoelen in Oost-
en West-Stellingwarf dit boek ommenocht.
Veerder is et boek gewoon in de boekwinkel en
kost et f 12,50. Vlak veur de Sunderklaos
verschient veur de jongere kiender ,Dikke
Doezerd” van Dolf Verroen. Vertaeling en
bewarking Pieter Jonker, mit tekenings van The
Tjong King. Pries: f 12,50.

Zwaantje Kuiters-Keizer in gesprek mit Schrie-
versronte-veurzitter Henk Bloemhoff.

Sietske Bloemhoff

En dan wodt d’r nog drok warkt an een mappien
mit vier ni’jjaorskaorten mit prenten van Dirk
Kerst Koopmans, Henk Jan van Veen, Fred Zoer
en Sietske A. Bloemhoff.

Al mit al keur genog. Mit de sutelaktie rekenen we
weer op jim! D’r bin sutelders bi’j die van et jaor
veur de negende of tiende keer mitgaon. Op dit
plak: Hulde veur disse mitwarkers van et eerste
ure. De sutelaktie kan niet zonder de hulpe van
disse trouwe vri’jwilligers en vri’jwilligsters. Aj’ de
gezellige sfeer van de sutelaktie ok es pruven
willen, geef je es op om een dag mit te doen.
Anmelding bi’j Renny Betten-Popkema, Laak 15,
Oosterwoolde (05160-1234) of bij de Stelling-
warver Schrieversronte, Pb. 138, 8430 AC
Oosterwoolde, tillefoon 05160-4533.

Sutelaktie
nommer tiene komt

Op zaoterdag 5 oktober in Ni’jberkoop,
Oosterwoolde (zuudkaante vaort/west-
kaante Snellingerdiek), Makkinge, Else,
Tronde; op woensdag 9 oktober in
Berkoop, Buil, De Oosterstreek, Der
Izzerd, Ni'jhooltwoolde, Hooltwoolde; en
op zaoterdag 12 oktober in Steggerde, De
Blesse, Blesdieke, Sunnege, Wolvege, Ni*j-
laemer. Ooldelaemer.

Sutelders kun heur anmelden bi’j Renny
Betten op ’e Laak 15, Oosterwoolde
(05160-3898) of bi’j de Stellingwarver
Schrieversronte, Postbusse 138, Ooster-
woolde (05160-4533). Dat moej’ es mit-
maeken !

...........'......'.....'.‘......g

Niks

Mien pake veegt et pattien,
mien beppe klopt een mattien,
mien tante breidet een sokkien,
mien omke drinkt een slokkien,
mien nichien ligt in 't bettien,
mien neefien dreegt een pettien,
mien zussien et een droppien,
mien breurtien brekt een koppien,
mien moeke ni’jt een busien,
mien vader zit op ’t husien

en ik

ik doe lekker niks.....

Naeme:

Ja, ik geve mi’j op veur de cursus Stellingwarfs I, 1986

Mi’j komt de

Wie dot mit an de
cursus Stellingwarfs I?

BERKOOP. Et wodt alweer de tiende keer dat d’r
een cursus Stellingwarfs 1 orgeniseerd wodt in de
schoele van Berkoop. Krek as veurgaonde jaoren
zal die in jannewaori beginnen. De cursus bestaot
uut tien lessen van twie uren, mit an et aende nog
een slotles, daor aj’ nog es persoonlik overheurd

Boekefeest
en Stellingwarver Dag

Vervolg van pagina 1.

dichtersure wodt prissenteerd deur Zwaantje
Kuiters-K eizer.

Om half vieve hoolt Philip Zeinstra uut Wolvege
een lezing over de netuur in West-Stellingwarf. Hi’j
zal een prachtige riegel ioverlanteernplaeties zien
laoten. Zeinstra schreef al krapan twiehonderd
ofleverings veur zien rebriek ,,Onze Natuur” in de
LOtellingwarf”. Ok in disse boekekraante vienen
jim een artikel van zien haand.

Aovens om acht ure begint et aovendpergramme
van de Stellingwarver Dag en dat is toegelicke ok
et Boekefeest van de Schrieversronte. De meziek
op disse aovend wodt vérzorgd deur ,,The Griffin
Jazzgang” uut Oosterwoolde. Dit orkest speult
oolde stiel jazzmeziek. Ze brengen luuster- en
daansmeziek. Et is et huus-orkest van de Jazzclub
Oost-Stellingwarf. De bezetting bestaot uut Gert
Veldman (trompet), Bert Nomen (trombone),
Jaap v. d. Veen (klarinet, altsax), Ton Tében (bas),
Wim de Vries (drums, wasbod) en Klaas Sporrel
(banjo, zang). Ze brochten een poze leden heur
eerste langspeulplaete uut.

Et aovendpergramme bestaot uut twie grote
,»klappers”. In et veurste plak de prissentaosie van
et Stellingwarver Geitebod van Jouk en Henk Jan
van Veen. Karst A. Berkenbosch prissenteert et en
hi’j zal d’r wel veur zorgen dat de meensken heur de
busen uutscheuren. Et eerste Stellingwarver
Geitebod wodt anbeuden an alle oold-veurzitters
van de Geitefok van Berkoop. Ze moe’n van
heinde en verre kommen, mar ze bin allegere
persent.

De grote ,,uutsmieter” van de Stellingwarver Dag
wodt et pergramme dat Tetman de Vries en zien
vrouw Mine brengen mit as mitwarkers twie hiel
bekende Berkopers: Lamkje Hof-de Boer en Appie
Tjalma. Et wodt een pergramme van goed een ure
en et is de bedoeling dat et een Fries/Stellingwarfs
gehiel wodt. De Schrieversronte rekent d’r op dat
de zael van ,,Et Waopen van Oost-Stellingwarf” te
klein is, mar as de kaorten op binnen dan gaon de
deuren dichte. Et orkest , The Griffin Jazzgang”
zorgt d’r veur dat d’r ok nog gezellig wat daanst
wodden kan. '

Een rebus disse keer. Niet zo hiel muuilik wel? De oplossing kun jim veur ien
november sturen naor: De Stellingwarver Schrieversronte, Postbusse 138, 8431 AC
Oosterwoolde. Veur de prieswinner ligt d’r weer een prachtige pries klaor!

wodden en as dat d’r wat op liekt, kriej’ ok nog een
diplome. In de lessen wodt andacht besteded an et
lezen en schrieven in et Stellingwarfs, an tael en
literatuur an creatief schrieven en an de
geschiedenis van Stellingwarf. In die lessen lat
cursusleider Geert Lantinga o.e. slim mooie
toverlanteernplaeties zien. Ok wodt d’r onder
leiding van Lantinga ieder jaor een schitterende
excursie argens in de prachtige netuur van
Stellingwarf maekt. De cursusleiding bestaot
veerder uut Sietske A. Bloemhoff en Zwaantje
Kuiters-Keizer.

Et cursusgeld is f 30,-, en datis niet vule, want daor
kriej” een cursusboek veur én elke les een heerlik
bakkien koffie mit een stok koeke d’r bi’j. Et liekt
d’r op dat d’r van ’t jaor nog al wat belangstelling
veur is, dat geef je mar gauw op, de koppel moet ok
niet 41 te groot wodden.

Op ’e onderstaonde bon kujje opgeven en ie kun
ok nog vermelden, wanneer as et je et beste schikt,
dan zal daor zo vule as meuglik is rekening mit
holen wodden. De bon kuj’ in een eupen kevort
naor et buro van de Stichting Stellingwarver
Schrieversronte, Antwoordnommer 42, 8400 XC
Oosterwoolde, sturen. Ie kun netuurlik ok even
bellen: 05160-4533. Lao’we zeggen, tot janne-
waori!

Joﬁk, de schriever van et boekewekegeschink
.Greensgeval” "~

Hiel gewoon

Jannie is bakker,
Henk stoft een stoel,
Pietsje is slaachter,
wat een vremde boel.

Jan veegt de vioer,

Stien zit op e trekker,

Bert kookt de eerpels,

t wodt hoe langer hoe gekker.

Ria bestuurt de trein,
Piet zit an de tillefoon,
Gerda legt de tegels,
da’s toch niet gewoon!

Dirk geft een doek

en Trientsje dot dat ok

en mit heur kleine poppien
hebben ze zoe'’n gelok!

Ieder dot wat ie wil

en dat moej’ nooit vergeten,

laot ze mar lachen,

zels zullen we’t toch 't beste weten.

Harmen Houtman

Y



PAGINA 6

Oonze netuur in West-Stellingwarf

In et onvolprezen West-Stellingwarf komt een
riegel grondsoorten veur, die mit mekeer veur een
" variaobel laandschop zorgen. Dat laeste vint zien
weerslag in de rickdom an plaanten en dieren.
Laandelik bekend in dit verbaand is de
Lendevallei. Mar echt niet minder is een gebied dat
een protte overienkomst daor mit vertoont en datis
de Rottige Mienthe. Op gronden die hoger liggenis
d’r spraoke van een hiel eer soort netuurleven. Op
’e Blesdieker Heide mar ok op ‘e hooltwallen en op
tal van ere plakken vienen we restaanten
weeromme van et icken-birkenbos om mar wat te
numen. Verspreided over de gemiente liggen nogal
wat velties waor as heide op veurkomt. Laandelik
bin die zels van belang.

VLINDERS

Ieder keer aj’ te kuieren gaon ten tiede van et gruui
en bluuiseizoen kommen we oonze gevleugelde
vrunden wel tegen. Wie kent bi'jglieks niet et
citroentje? Al in feberwaori kun we de eerste op
een zunnige dag begroeten. De mannegies bin
opvalend geel van kleur, de wiefies bin vule
blicker. De roepies van disse veurjaorsboden
kommen veur op bepaolde soorten van de
wegedoornfemilie, bi’jglieks op ’e honnebeie of
honnemiegehoolt, een struke die as een protte
veurkomt. De vlinders die as hier uut kommen
holen krek licke goed een zommer- as een
winterslaop. Daorom zien we disse generaosie in
de zommer mar evenpies en veur de rest weer inde
eerste maonden van et volgende jaor.

Van de femilie van de zaandogies komt d’r in
West-Stellingwarf een hiele riegel veur. Prachtige
beesten bin et heur! De kleur is bruun, oranje of ze
bin nogal bont, wiels op ‘e vleugels tal van
opvalende ,ogies” zitten. In 1983 trof ik bi’j
Zaandhuzen 6 soorten an. Mit naeme de
argusvlinder. Dit is een opvalende verschiening
mit een protte oranje mit daorbi’j een grillig donker
strepenpetroon. Ok et bonte zaandogien was d’r,
krek zo groot mar dan mit bruun en mit lochtige
vlekkies. Van de Rottige Mienthe is de zulveren
maone et numen weerd, wiels et laandkaortien op
’e hieltied meer plakken bekend wodden is.

Veurig jaor en ok dit seizoen heb ik-es keken naor
et veurkommen en et tal van soorten van
naachtvlinders in West-Stellingwarf. Aenlik staon
disse dieren bekend as motten en dergelike, mar

Distelvlinder.

dat dot jammer genoeg niet vermoeden hoe
prachtig van kleur en vorm disse naachtbrakers
wezen kunnen. Et totaal an sdorten komt
ondertussen veer over de 350. Gelokkig is d’r ok in
vroegere jaoren onderzuuk naor daon. De heren
M. Camping en G. Dijkstra hebben vanof de
veertiger jaoren riegelmaotig inventarisaosies
uutvoerd. Tegere mit de gegevens van disse twie
deskundigen kan ik uuteindelik vaaste stetlen, dat
d’r meer dan 500 vlinders (ok de dagvlinders
mitteld) in oonze gemiente veurkommen. Dat is
mar even 25 percent van de Nederlaanse
vlinderfauna. Uteraord heuren daor ok de niet
echte Nederlaanse soorten bi’j zoas de atalanta en
de distelvlinder. Die bin van zudeliker streken
ofkomstig en trekken van daoruut in wisselende
aantallen noordeliker. Hoevule dat d’r binnen
hangt van de weersomstandigheden of. Tot
overwinteren bin ze niet of hoogst zelden in staot.
Mar toch bin ze d’r ieder jaor praktisch weer deur
vasse anvoer. In de volgende jaoren zal et
vlinderonderzuuk ok deurgaon en te verwaachten
vaalt dat et tal van soorten nog groter wodden zal.

PODDESTOELEN

West-Stellingwarf blinkt uut mit een.peer niet te
overtreffen laenen, waorvan de baarms in et
naojaor een rieke flora van poddestoelen vertoont.
Schitterend is bi’jglicks de beukelaene an de
zuudkaante van De Hoeve. In oktober verleden
jaor heb ik daor een eerste inventarisaosie
uutvoerd. Mar liefst een twaelftal soorten van et
geslacht Russula ston d’r. Dat bin zwammen mit

Klokjesgentiaan mit eigies van et Gentiaan-
blauwgien.

een briede hoed, een kotte dikke staele en ze bin
vaeks opvalend van kleur. Russula’s heuren tot de
groep poddestoelen die onder de grond in verbie-
ning staot mit grune gewassen. Op et plak van kon-
takt wo’n de neudige voedingsstoffen uutwisseld.
D’r bin d’r hiel kieskeurig binnen, eren komt et niet
20 krekt.

Opvalend veur wat et eerste an gaot was de
massale anwezighied van de valse Braakrussula. In
disse laene staon ommes beuken en juust daormit
het disse zwam een overienkomst ofsleuten. in
1984 stonnen d’r mar even 100 exemplaoren van.
Ze bleven d’r tot december. Ze kun dus wel tegen
wat koolde! De valse Braakrussula vaalt al vanuut
de veerte op deur de scharlakenrooie kleur van de
hoed en veerder deur de blaanke staelen. Een
twiede begeleider van disse boomsoorte is de
Beuke russula, die d’r krek zo uutzicht, alliend de
kleur is eers: okergeel. De ere poddestoelen van
disse groep bin zwat, gruun, paors, gries en bruun
en dat betekent dat ze mit mekaander zorgen veur
een kompleet haastfeest!

Prachtig staon d’r ok de Amanieten, een groep
zwammen die ok ondergronds in verbiening staot
mit struken en bomen. Bi’j De Hoeve ontbrekt dan
ok niet de Vliegezwam, de overbekende podde-
stoel, rood mit witte stippen. Een bruurtien
daorvan is de Parelamaniet, een vleizig heerschop
mit beige stippen en tenslotte ok de uutzunderlik
mooie Narcisamaniet, die mit zien gele kleur wel
de mooiste van zien hiele femilie is.

Op ien dag in oktober weren d’r zoe’n 2000
poddestoelen in disse laene. Daorvan bleek 95
percent tot de typische beukebegeleiders te heuren.

In oonze gemiente bin d’r ok zwammen te zien die
aj’ d’r hielemaole niet verwaachten. Zo vun ik een
peer jaor leden de Gekraagde Aardster in
Wolvege. Wel een stok of tachtig stonnen d’r op
een schaadplakkien. Now kommen Gekraagde
Aardsterren in Frieslaand echt wel meer veur mar
dan alliend in de dunen van oonze eilanen. Op ere
plakken wodt ie mar hiel zelden zien. Et zelde
verhael gelt ok veur de Gewimperde Aardster. Een
stok of wat wodden verleden jaor zien op een plak
vlakbi’j de veurige soorte. Et dichtste bi’j waor ik
de Gewimperde Aardster zag is een perceel in de
Kuunderbos, een paradies veur mycologen!

PLAANTEN

Liekas ere plakken van Frieslaand ontkomt ok
West-Stellingwarf niet an vremd volk uut ere

Gekraagde Aardster.
g LT 2B

streken. Neem now mar es et Deens lepelblad. Dat
is een ienjaorige kruusbloemige, die we hiel goed
kennen uut de kuststreken, waorvan de bojem
genoeg zoolt het. Now dot et *m veur dat d’rin de
winter nogal es mit pekel strujd wodt en dat
betekent dat d’r langs de dieken een protte zoolt in
de grond zit, ok in et veurjaor. En juust in die tied
komt disse ienjaorige plaante op en gaot gruuien en
bluuien.

Eigenaorig is now dat disse zooltliefhebber in staot
steld is om zien zaod langes de dieken te
verspreiden en dus de hieltied veerder et laand in
komt. In 1983 vun de heer W. G. de Jong uut
Liwwadden de eerste exemplaoren bi’j Tietjerk
langes de sneldiek Liwwadden-Grunningen. In
1985 zag de heer W. Lenstra uut Wolvege et
plaantien. Beide de vondsten bin deurgeven an et
Leids Herbarium, een centraol plak waor as
botanische gegevens opsleugen en verwarkt
wodden. Ik durf veerder best te veurspellen dat et
tal van plakken waor aj’ ze vienen kunnen
uutbreided wodt in de kommende jaoren. Lao’we
wat de plaanten an gaot es een netuurgebied
uutzuken en lao’'we dan mitien es kieken welke
voegels d’r veurkommen.

VOEGELS EN NOG MEER PLAANTEN

Et netuurgebied dawwe opzuken gaon is de
onvolprezen Lendevallei. In ien van de maonden
van et zommerhalfjaor rieden we naor Steggerde.
Via de Hemweg koj’ dan bi’j een rondwandeling.
Ie kun de auto daele zetten an et aende van disse
weg. Dan lopen we een aentien weeromme en
slaon linksof de netuur in.

Perceelties groslaand en briede rietkraegen
wisselen mekeer of. In april heur ie de Koekoek al,
de Fitis, de Tjiftjaf, mar ok de Rietgors. In meie
dregen de Rietzanger en de Bosrietzanger heur
ofwisselende lietien veur. Ok de Braamsluiper en
de Tuinfluiter bin ondertied ankommen. Een stel
Zwatte Sterns is van zudelike streken weeromme
keerd en vormt een bescheiden kolonie. De
peerties maeken een ienvooldig nust op Krabbe-

scheer, een drievende plaante mit vleizige, lange en
ok stickelige blaeden. In de veerte zit een
Roerdomp in et riet. Et mannegien maekt een
zwaor dreunend geluud dat op een ofstaand van
inkelde kilemeters nog te heuren is. In juni bluuien
d’r de Gele Lissen.

Bi’j disse rondwandeling koj’ op een gegeven
mement bi’j een groslaantien te lane. In de

zommertied bluuien d’r tientallen kleurige bloe--

men. De Grote Pimpernel bi’jgelieks, ok bekend
op tal van ere plakken in oonze gemiente. De soort
staot d’r bi’j tientallen en zo as et d’r now uutzicht
breidet hi’j him ok nog wel veerder uut. Stug staot
daor ok de Kaele Jonker, driegend mit zien stickels
naor alle kaanten, hi’j viert zien brulloft mit
donkerpaorse bloemen. Geel schitteren de bloem-
steernties van Tormentil, Kruipganzerik en
Zilverschoon. De Moerasspirea wedievert mit de
Engelwortel. En netuurlik bin daor ok de
Melkeppe, Ridderzuring en Ruwe Smele. De
Blauwe Zegge laot in juni al zien vruchten valen,
Moeraszegge en Hazezegge volgen, ieder op zien
beurt. lene die echt van volholen wet is de
Kattestat, die zien felpaorse bloemen tot veer in et
jaor bluuien lat.

Ommeraek mooi in dit gebied bin sommige
sloden. Wel tien soorten Fonteinkruud kuj’ d’r
vienen en dat is mitien de helte van de soorten die
as in Nederlaand veurkommen. Fonteinkruden bin
echte waeterplaanten. De blaeden drieven of bin

Et Stellingwarver
laandschop

Wat bin de Stellingwarven mooi! West-
aende mit zien wiedse veergezichten, zien
schitterende Scheene-gebied, de bossen van
Ni‘jhooltpae; Oostaende mit zien Delle-
boerster heide, zien Fochteler vene en de
Appelschester bossen.

En dan numen we zo mar een peer plakken
op vanzels, d’r bin nog vule meer. Zoks
ontdek ie, aj° d’r es op uut trekken. De
hieltied vien ie nog weer mooie plakkies
om es te lopen en te kieken.

Meensken, die as zo staorigies an alle
mooie plakkies wel weten zullen, bin de
heren Zeinstra uut Wolvege en Scheenstra
uut Oosterwoolde. Philip Zeinstra het een
wekelikse netuurrebriek ,,Onze natuur” in
de ,,Stellingwarf”, wiels Wiebe Scheenstra
de wekelikse rebriek ,,Zwalken door het
Fries-Drentse wold” in de ,Nije Oost-
Stellingwarver” schrift.

Jim zullen ok wel mit krek lieke vule
plezier die stokkies lezen as wi’j! Daorom
leek et oons ok aorig dat beide schrievers
ok veur 66nze kraante es een verhael over
de Stellingwarver netuur schreven. Zi’j
hebben dat graeg veur oons en jim daon,
dat zuwwe ze mar niet vot-en-daolik an et
woord laoten?

onder waeter deuken en ze bluuien mit een kleine
aore, die boven et waeter uutstikt. In juli kuj’ in een
sloot, vlakbi’j et parkeerplak et deurschienend
Fonteinkruud vienen, tegere mit deurgruuid,
drievend en gekroesd Fonteinkruud. Fontein-
kruudfanatiekelingen kun hier heur hatte op-
haelen!

Een voettocht deur de Lendevallei levert de
hieltied weer wat ni’js op. Dat gelt ok veur de
Rottige Mienthe, een vochtig netuurgebied bi’j
Ni’jtriene. Ik kan et jim anbevelen om ok hier es
stappen te gaon.

DE BLESDIEKER HEIDE

In dit terrein ligt een typisch ieken-birkenbos en
veerder bin d’r stokkies heide. In de bos staon
plaanten die typisch veur et ieken-birkenbos
binnen. D’r staot een protte Hengel, Salomons-
zegel en netuurlik Dalkruud, et sierlike grossien
Bochtige Smele en de witbluuiende Grootbloem-
muur.

SLOT

West-Stellingwarf is een gemiente mit een protte
variaosie in de begruuiing en et dierlike leven. D’r
kommen ok een protte biezunderheden veur in de
betekenis van zeldzemheden. Zo bin d’r een peer
plakkies mit de zeldzeme Klokjesgentiaan.
Daorvan is een zeldzem vlindertien ofhankelik. Et
is Gentiaanblauwgien, een femilielid van de Grote
Vuurvlinder. Lao’we oomns in de toekomst nog
meer inspannen om disse twie en nog vule meer ere
soorten waor as et niet goed mit gaot een roemer en
beter milieu te bieden. Ok in et ricke West-
Stellingwarf.

Philip Zeinstra, Wolvege
N.B. VAN DE REDAKTIE

As d’r meensken binnen die veur de nuumde
dieren en plaanten echte Stellingwarver naemen
hebben, zollen die die naemen misschien wel
deurgeven willen an de Stellingwarver Schrievers-
ronte? We hebben d'r al hiel wat, mar d’r bin vast
en zeker nog wel meer! Al vast daank daorveur!

Grote Pimpernel in bluui.




Et boeiende Stellingwarver

laandschop

Et Stellingwarver laand is de hieltied weer eers.
Niet alliend in de verschillende jaorgetieden, mar
ok verschilt et plak waor aj’ binnen seins hiel arg.

Et Stellingwarver laand is opbouwd uut tal van
levensgemienschoppen. Vanof de tied dat dr
meensken in de Stellingwarven wonen gongen,
veraanderden die levensgemienschoppen. De
meensken rooiden bossen, moerassen wodden
anmaekt, groslanen wodden verbeterd en meer
bemest, et waeterpeil wodde leger. Deur disse
veraanderings ondergaot ok de flora en fauna een
veraandering. Verschillende soorten verdwienen
of wo’'n minder in tal, ere soorten hebben baot bi’j
die veraanderings. '

TWIE OERSTROMEN

In et uterste westen wo'n de Stellingwarven
begreensd deur de oerstromen Lende en Kuunder.
Alletwie de stromen ontstonnen in de iestieden. Ze
,meanderen” niet meer as vroeger deur et
laandschop. In de veurige ieuw bin de bochten
(meanders) d’r uuthaeld en wodden d’r stuwen en
sluzen bouwd om et waeterpeil te regelen.

In de bover Lende en warschienlik ok in de bover
Kuunder raekte de meun (kopvoorn) zien paaiplak
kwiet. Veur normalisaosie en kenalisaosie zwom
de meun in de maonden april en meie in grote
groepen naor de bover Lende om d’r in et ondiepe
waeter te paaien. In de aarmoedige tied was een
maoltien meun altied welkom. In de paaitied
wodde d’r een protte meun stroopt.

Alhoewel de meens de loop van beide oerstromen
veraanderd het, bin d’r langes de kaanten nog
ettelike mooie plakkies te vienen.

PETGATTEN

In et uterste westen is de invloed van de vervening
op et laandschop groot west. Laand veraanderde in
petgatten en haegen. Laeter wodde een diel van de
petgatten weer in kultuur brocht. Gelokkig is een
diel van dit laandschop, dat deur de meens maekt is
beweerd bleven. Reitlanen, Wilge-, Elze- en
Birkebossies en petgatten geven dit diel van de
Stellingwarven een eigen kerakter. Et gebied het
zien eigen biezundere flora en fauna. De
Westhoeke was in et begin van disse ieuw
wereldberoemd deurdat de Grote Vuurvlinder d’r
veur kwam.

Vandaege-de-dag staot de Rottige Mienthe bekend
omreden de Grauwe Gaanze daor brudet.

GROSLANEN EN BOSWALLEN

In de Westhoeke hullen de boeren aenlik meerst
koenen en hadden gien bouw. Naor et oosten toe,
dat is al te zien an de westkaante van Wolvege,
wodde et laandschop bepaold deur boswallen, mit
daortussenin de gréslanen. Vroeger weren d’rop’e
zaandgronnen een protte mingde bedrieven. Deur
bemesting en ontwaetering is de oorspronkelike
groslaandflora veur een groot pat vot.

Vroeger was dat eers. Goed bemest laand zaj’
vlakbi’j de boerderi’je. Hoe veerder et laand vande
plaetse lag, des te minder wodde et bemest. De
oolde hujlanen hadden schitterende bloemen. Ien
soort, de Peerdebloeme, lat him niet uutroeiken.

Begin meie kun we ieder jaor weer genieten van de
gele velden. Langes de slootkaanten, liek as in de
baarms langes de dieken, kun we ok nog genieten
van verscheidene soorten bloemen.

Oonze veuroolden hebben al vanof de laete
middeliewen et ,,coulissenlaandschop” anlegd om
et wild te keren en om eigendommen te
begreenzen. Laeter weren oonze boswallen
belangriek veur de opbrengst van hoolt. Veur een
pat bin de wallen rooid, ere wallen leut men
ommekommen nao ongeveer 1950. Gelokkig
wodt et beheer van de wallen now weer op gang
brocht. Ze bin niet vot te daenken. Stellingwarf
zonder boswallen is gien Stellingwarf.

BOS

Op ’e roggen van de Lende en de Kuunder treffen
we van oolds een boel loofbos aan. Ze vormen
tegere mit de boswallen de coulissen. Ok ontston
d’r bos mit veural birken en dennen, deurdat de
heide verweerloosd wodde. An et aende van de
veurige ieuw wodden de eerste naaldbossen bi’j
Appelsche anplaant. De bos staot de hieltied meer
in de belangstelling, In de Stellingwarven kommen

Nijhooltwoolde, zomer 1985.
(Foro: S. A. Bloemhoff)

d’r nog altied bossen bij. Ooldere bossen wo'n
deur bepaolde plaantesoorten kenmarkt. In
anplaante oolde naaldbossen kan een vri’j
netuurlik milieu ontstaon mit een unieke flora.
Stekende Wolfsklauw en et Linnaensklokkien bin
daor veurbielden van. Trouwes ieder bostype het
niet alliend zen eigen plaanten, mar ok zen
voegel- en diersoorten. Hoe oolder de bos, des te
zwaorder de bomen. Dit het tot gevolg dat d’r meer
spechten bi’jkommen.

HEIDE

Op ’e hoge zaandgronnen gruuide vroeger
overwegend heide. De meensken hebben dr
iewenlaank een aarmoedig bestaon op had. An et
begin van disse ieuw was de oppervlakte an
heidevelden et grootst.

De heide was een onderdiel van belang veur de
kleinschaolige laandbouw. D’r wodde plagge-
steuken veur de potstal, d’r weren schaopen op
(Schaopepoele en Schaopedrift bi’jglieks doen
oons nog an die tied daenken), d’r wodde heide
mi’jd om d’r buunders van te bienen.

Om de ieuwwisseling henne leupen de kiender van
Noordwoolde naor Berkop om op de schraole
akkerties in de heide boekweit te schoffelen. Ze

Veur alle
Stellingwarver
boeken

gaoj’ naor

Molenbuur’s

kantoorboekhaandel
en speulgoedzaeke

V.d. Sandeplein 2, Wolvege,
City Center, till. 056610-4605

G. K. DE JONG
JUWELIER - HORLOGER
Hoofdstraat (O) 33 - Wolvega - tel. 2598

Et adres veur jow verlovingsringen
Graveren wiels jow waachten

verdienden daore percies ien stuver op een dag mit.
Een volwassene verdiende een kwattien veur et
stikken van een karrevracht heideplaggen. Ik kan
et me veurstellen dat oolde Stellingwarvers, die
zoks mitmaekt hebben gien heide meer zien
kunnen.

Deur et uutvienen van de keunstmest bin de
heidevelden geleidelik an anmaekt. Schaopen
wodden vot daon. D’r kwammen de hieltied meer
koenen op e stal te staon. Potstallen verdwenen.
De heide kwam omme. Et wodde staorigan
overwoekerd deur bente, wiels op ere plakken d’r
bos op begon te gruuien. Naemen, die op velde
eindigen, doen oons an die grote oolde heidevelden
weeromme daenken. (Naemen as QOosterse veld,
Westerse veld, Builer-, Boekelter-, Elserveld wo'n
nog de hieltied bruukt.)

De alderaarmste stokken heide wodden mit bos
beplaant. In de heidevelden die as d’r now nog
binnen liggen seins prachtige vennegies. In de
omgeving daorvan gruuit nog Zunnedauw en de
Klokjesgentiaan. Op inkelde plakkies gruuit et ok
zeldzeme Been-breek. Alle drie de soorten heuren
tot de bescharmde plaantesoorten.

Jammer genog bin d’r gien korhoenders meer. Die
kun alliend leven in streken mit kleinschaolige
laandbouw.

Op tal van plakken in de heide liggen nog dobben.
Seins wodden ze ok nog antroffen in kultuurgrond.
Warschienlik beschikte men doe over te min
grond om ze dichte te smieten. Berend Bettens
veentien in Else is nog zoe’n dobbe. De dobben
ontstonnen ten tiede van de iestieden. Zo wo'n
pingo-ruines nuumd. Een hiele mooie pingo-ruine
is te zien in et Diaconievene in Ni’jberkoop.

STOEFZANEN

Iewenlaank was de heide belangriek veur et
boerebedrief. Op ‘e aarmste, slim kwetsbere
zaandgronnen wodde die heide seins zo wvule
bruukt, dat de begruuiing vernield wodde. De
wiend kreeg vat op et druge zaand en zorgde veur
verplaetsing. Zosontstonnen de zaandverstoevings.
Bi’j Else kuj’ dat nog rondomme de Schaopepoele
zien, deur te vule schaopen vroeger en deur et
toerisme in de zommer now.

In 1906 is Staats Bosbeheer rond de Kaele Dunen
begonnen mit et anplaanten van dennen om

verstoeven te veurkommen. En mit succes zoaj’
zien kunnen. De Kaele Dunen bin bij toeristen
slim in trek. Deurdat d’r een boel lopen wodt kriegt
de plaantegruui gien kaans. Is ok niet neudig. De
meensken moe’n in heur vri’je tied ok een plak
hebben.

HOOGVENEN EN AKKERS

Op et eerste gezicht lickt et wat een vremde
kombinaosie. Toch is dat niet zo. Tussen De
Fochtel en et Fochteler vene liggen dalgronnen.
Op ’e dalgronnen daore komt nog akkerbouw
veur. D’r wo’n veural eerpels en mais verbouwd.
Op e hoge zaandgronnen wo’n die ok vule ver-
bouwd. Op ’e greens mit de perveensie Drente lig
et Fochteler vene. Naost vergreven, mit heide en
bente begruuid, hoogvene, vienen we d’r ok nog
levend hoogvene. Een uniek gebied. Et Fochteler
vene is slim geschikt as bruudgebied veur voegels.
Op ere plekken bodt et an dieren, zoas reeén en
haezen, goeie schoelplakken.

In de vennen en dobben (gien pingo-ruines)
bruden een protte meeuwen, een inkelde geoorde
fuut en de dodaars.

In voegelvlocht bin we van west naor oost deur de
Stellingwarven trokken..Et is slim vlogge gaon. Et
is niet meugelik om in details te treden. Over et
Stellingwarver laand bin boeken van vol te
schrieven.

As geboren Stellingwarver bin ik bliede dat ik in
dit stokkien Nederlaand wonen mag. Et is deur
zien verscheidenhied in levensgemienschoppen
een uniek gebied. Gelokkig is et niet dichtbevolkt;
d’r heerst op tal van plakken nog rust. As
Stellingwarvers bin we d’r oons meerstenstieds niet
van bewust dawwe in een biezunder mooi
landschop wonen.

Fen rasechte Amsterdammer zee veur inkelde
jaoren terogge, ik zal et nooit vergeten, et volgende
tegen mi’j: ,,Wat is het hier toch mooi. Je ziet hier
zelfs nog gekleurde vlinders”.

Ze valen oons amper op. Niet alliend vlinders bin
veur oons gewoon, mar ok al die soorten voegels,
dieren, plaanten en kleine insekten.

Lao’we mit mekeer zunig wezen op alles wat d’r
nog leeft en gruuit in et Stellingwarver laand.

Wiebe Scheenstra

het ok him bedreigd.

Et laeste blduiende ambacht is
dat van jow Echte Bakker.
Zeker, de zocht naor ,,efficienty”

Et leek d’r even op dat d'r deur et
febrieksbrotien veur him gien plak meer was.
Mar jim, smaekbewuste meensken,

stakken d’r een stokkien veur.

Want waor zollen jim wezen moeten om brood
te kriegen mit de geur en de fleur,

de kraek en de smaek van brédd?

Jow Echte Bakker
een bakker veur alle iewen

Hielke
Stroetinga

Stationsstraote 28, Oosterwoolde

Et beste risseltaot

In gesprek mit Henk Kroese

en Pieter Jonker

Mit de Stellingwarver

Schrieversronte
de greenzen over!

APPELSCHE. De redaktie van ,,Twie pond ’n
stuver” reisde naor Appeische om wat meer
geweer te wodden over de aktiviteiten die de
Stellingwarver Schrieversronte uut de wege zet op
et terrein van de interregionaole saemenwarking.
Een ontspannen gesprek mit Henk Kroese en
Pieter Jonker, die beide lekker onderuut zakt zitten
in de lochtblauwe kussens, veurzien van een
koeme lekkere koffie mit oolde-wieve-koeke van
een jonge gaastvrouw. Henk Kroese, sund 1981
bestuurslid van de Schrieversronte, vertegen-
woordigt de Stellingwarvers in de Federaosie veur
Streektaelorgenisaosies in et Nedersaksisch Tael-
gebied (SONT). Pieter Jonker, sund 1978 in dienst
bi’j de Schrieversronte, was tot augustus van dit
jaor in zien vri’je tied siktaoris van die Federaosie
mit de lange naeme. Et bestuur van de Federaosie
SONT telt trouwens nog een Stellingwarver: drs.
Philomeéne Bloemhoff-de Bruijn. Zij zit veur de
Tesselakedemie uut Kaampen in et bestuur en gaot
over de centeraosie.

Oonze eerste vraoge. Sund wanneer onder hoolt de
Schrieversronte kontakten mit ere regio’s?

Henk: ,,Neffens mi’j zolange as de Schrieversronte
bestaot. Et is alderdeegst zo dat mien eerste
kennismaeking mit de Schrieversronte ontston
tiedens iene van de busreizen naor Twente. Sund
1978 hebben we zeuven van disse culturele
uutwisselingsreizen orgeniseerd. Onder eren naor
de Aachterhoeke, Drenthe, Twente en Grunnin-
gen. Naost dat we alderhaande zaeken bekieken,
die opvalend binnen veur de -geschiedenis, de
volkskunde en et laandschop van een streek, willen
we geern op ’e hoogte brocht wodden van de
streektael-aktiviteiten. Mit Twente bi’jgelieks wo’n
nog de hieltied goeie kontakten onderhullen.”
Pieter: ,,In juni biwwe nog naor Hunsingo (Noord-
Grunningen, red.) west en daor was Wim Faber
van de St. ’t Grunneger Bouk oonze veurtreffelike
gaastheer. Mar ok veur die tied van de bustochten
was d'r wel spraoke van saemenwarking.
Stellingwarver schrievers weren betrokken bi’j et
tiedschrift De Pennevogel. Jammer dat ze dat
blad over de klinke jaegd hebben. Et literair-
kritisch tiedschrift Boekenbus veur Noord- en
Oost-Nederlaand hul et ok mar drie jaorgangen
vol. In de vieftiger jaoren verscheen ’t Swieniegel-
tie, die ien keer een Stellingwarfs verhael
opnammen van H. J. Bergveld.”

Henk: ,,Bi’j de Driemaondelikse Blaeden van et
Nedersaksisch Instituut van de Rieks Universiteit
van Grunningen ligt dat geunstiger. Henk
Bloembhoff (veurzitter Schrieversronte, red.) hadde
deur zien studie nogal wat kontakten in
Grunningen. Henk het mit hulpe van et instituut
tien jaor leden et woordeboekwark veur de beide
Stellingwarven opzet. Sund die tied staot ok et

Aj eileuvers verzuukt,
muj ok kikkers hebben.

Vrigjen is zachies praoten en hardop liegen.

Stille ies!, zee Jannes en
hi'j schreeuwen ’t hadste.

’t Is wat, zee dove Jaopik,
vrogger kreiden de hanen nog,
noe gaapt ze alenig nog mar.

Ik heb et mooi ered, zee de boer:
et heuj op en de koe dood.

Uutgifte: Iesselakedemie, Kaampen.

Uut: Regels veur et weer en nog een
heleboel meer deur klétsien uut Zalk.

leerplan en et examen van de cursus Stellingwarfs
onder toezicht van et Nedersaksisch Instituut. Die
saemenwerking is d’r gelokkig ok vandaege-de-
dag nog.” E

Al praotende over de praktiek biwwe zomar een
aende van huus, mar waoromme is die
interregionaole saemenwarking in een structuur
(SONT) onderbrocht? Kuwwe et geld en de tied

Bisschopswien

1 sinaasappel, waoj insteekt:
10 kruudnagels, een betie foelie, stukkie
piepkaneel, 3/4 liter water.

Dit met mekaar 3 kwartier laoten trekken,
Dan 1 ons suker der bij doen met een fles
rooie wien en dit tegen de kook an brengen.
Zo hiet te drinken. Dizze ,,bisschop” kuj ok
zunder draank maken; dan neem ie in plaos
van wien bessensap en inplaos van een
sinaasappel een citroen.

Uut: Recepten in °t Drents
door Aaltje Hiddingh.
Uutg. Iwema, Assen.

niet beter spenderen an aktiviteiten veur et
Stellingwarfs?

Henk: ,,How, how, niet zo rimpend. Geld het et an
now toe nog niet vule kost en de tied is meerstal
vri’je tied en die kost ok niks. Now is d’r op eigen
hiem ok nog een protte te doen, mar wi’j bin toch
een betrekkelik kleine orgenisaosie en dan kuj’

" mitmekaander gauwer en makkeliker wat klaor

kriegen as alliend. Ie veurkommen ok een protte
dubbeld wark. Et viel hoej’ niet de hieltied opni’j
uut te vienen. De SONT is naost belangenbehatti-
ging veural ok een punt van infermaosie-
uutwisseling, daor wi’j oons veurdiel mitdoen
kunnen.” _

Pieter: ,,Ja, ie maeken d’r vot-op-slag wel een hiel
mooi plaetien van. Was et mar zo wied.”

Et liekt d'r op dat jim et mitmekeer in et gaoren
kriegen en dar is veur een kraante altied
interessaant. Hoe zit et percies. Is de SONT niet
zoe’n denderend succes? )
Pieter: ,,Dat heur ie mi’j niet zeggen. Mar toch s et
een hiele opgaove om de zaeke goed op poten te
zetten en de vaort d'r in te holen. Et SONT-bestuur
bestaot uut meensken die sowieso al drok bezet
binnen. Et is een prima ploeg. Mar ze moe’n et ok
mar allegere in heur vri‘je tied vertonen. Veurig
jaor hebben we oons haost wat vertilt an die grote
strecktael-manefestaosie in Dwingel. Zoks kuj’
toch niet elk jaor opzetten.”

Henk: ,,Mar nao et succes in Dwingel bin jim al
gauwachtig mit et ontwikkelen van een gezaemelik
beleidsplan uut aende gaon. Daor zit toch ok een
protte tied in. Et is ok niet niks om zeuventien
orgenisaosies et mitmekeer iens wodden te laoten.
Et klinkt now as een klokke. Ie zollen netuurlik
wel meer willen, mar we kun now ienkeer niet van
de vloer op ’e zoolder stappen.”

Wat hoolt dat beleidsplan percies in?

Pieter: ,,Aachtergrond is dat de streektaelen in
Oost-Nederlaand nog op tal van terreinen
aachtersteld wodden ten opzichte van et Algemien
Nederlaans en et Fries. In et rappot is angeven wat
d'r allegere nog gebeuren kan en moet. Et is veural
bedoeld om mit et riek in gesprek te kommen. Ik
bin nog wat somber over de meugelike risseltao-
ten. De Schrieversronte ’t tegere mit de Iesselake-
demie, Twente-akedemie en et Staring-Instituut
een veurtreffelik plan indiend bi’j et Ministerie van
Onderwies en Wetenschoppen op et terrein van et
wetenschoppelik onderzuuk. D’r is bij oons slim
verlet van wetenschoppelike ondersteuning veur et
woordeboekperjekt en et veldnaeme-onderzuuk.

Mar ze roepen nog niet zo hadde in Den Haag om
een schip mit centen de Lende op te sturen.”

Now de reumelties op ‘e taofel kommen, is et een
mooie gelegenhied om te vraogen waoromme wel
saemenwarking mit Qost-Nederlaand en niet in
Frieslaand zels?

Henk: ,,Een domme vraoge. Ok in Frieslaand het
de Schrieversronte een protte plezierige kontakten.
Daor wordt in de meerste kraanten nooit over
schreven. Al jaor en dag bin we aktief betrokken
bi’j de Friese Kultuurraod. Alderdeegst bi’j et Fries
Festival was d’r Stellingwarver inbreng. Pieter
wisselt via oons documentaosiecentrum materiaol
uut mit de Fryske Akademy, et Fries Letterkundig
Museum en Documentaosiecentrum, de Perveen-
siaole Biebeltheek en et Rieks Archief in
Liwwadden. We staon op goeie voet mit de media
in Frieslaand. Op alderhaande studiedaegen in
Frieslaand is de Schrieversronte vaeke van de
perti’j. Dus graeg een betere vraoge.”

Is d’r belangstelling in aandere regio’s veur watd'r
in Stellingwarf an taelbeweginge is?

Pieter: ,,Et klinkt misschien wat eigenwies, mar de
Schrieversronte het riegelmaotig as veurbield
diend veur aandere regio’s. Zo van: kiek zo kan et
ok. Staorigan haelen ze oons in en in een protte
gewesten gebeurt d’r op et heden een hieleboel. Mit
naeme in Drenthe en Grunningen zit de streektael
in de lift. Ien van de plezierigste herinnerings is
veur mi’j de Oost-Nederlaanse streektaeldag in
april 1982 in Oosterwoolde. Daor is nog de
langspeulplaete 'n Wiendeldaore van overbleven.
Op ‘e Stellingwarver Dag hebben we Lianne
Abeln, Marga Kool, Roel Slofstra en Manfred
Jaspers hier ok al es henne haeld.”

Henk: ,,Oonze boeken bi’jgelieks gaon ok et hiele
laand deur. Ie moe’n ok niet vergeten dat een
belangriek pat van de Schrieversronte-leden buten
Stellingwarf woont. Aorig is nog te melden dat et
Maondblad Drenthe al oonze boeken besprekt.
En omreden Pieter d’r zels toch niet over begint: et
boek Hou vremd ik blief over et Grunnings-Joodse
dichterschop van Saul van Messel (schoelnaeme
van dr. Jaap Meijer, red.) is toch ok een aorig
veurbield van interregionaole saemenwarking

God in de taske hebt.
As wisselgeld.

Henk Krosenbrink

In: Regiotaal.
Uutg. Walburg Pers Zutphen.

Hollaans, Drents, Grunnings en Stellingwarfs in
ien boek.”

Kuwwe in de toekomst meer van zoksoorte dingen
verwaachten?

Pieter: ,, Ik weet et niet. Ik geleuf dat de tied d’r nog
niet hielendal riepe veur is. De interregionaole
tiedschriften hadden meerstal te min belangstelling
van de lezers. Meensken hebben meerst alliend
interesse veur de eigen Streektael (cultuur). Een
kleine groep is beni’jd wat d’r zoal in ere streken
verschient. De elpee ‘n Wiendeldaore wodde ok
gien financieel succes, net zo min as Hou vremd ik
blief. Mar ik bin d’r ok van overtuugd dat we deur
doen moeten. De taelgreenzen moe’n los.
Trouwens Stellingwarver taelbewegers bin altied
over de greenzen henne drok in et spier: Henk en
Philo Bloemhoff warken al sund jaor en dag bi’j de
Iesselakedemie in Kaampen. Sietske Bloemhoff
was op ‘e Oost-Nederlaanse plaete-mark slim
aktief.”

Henk: ,,Et Drentse Boek nam in 1981 et initiatief
tot de oprichting van de Federaosie SONT. We
begonnen mit tien oOrgenisaosies die heur
ansleuten. Now bin et d'r al zeuventien. D’r komt
vaast en zeker een tied dat we oogsten kunnen, mar
et komt op ’e lange aosem an. En ie moe’n zo mar
rekenen dat wi’j d’r zels ok een protte wille an
beleven.”

Et liekt d’r op

mit ,,Kort Geding’

WOLVEGE. Lyan van der Meulen (zang, tenor,
sax), Marjan Strijker (toetsen, zang), Monique Hof
(gitaar, zang) en Willeke Dijkmeijer (drums, zang)
bin de vrouwluden aachter de groep ,Kort
Geding”. Maegies is aenlik een beter woord: ze bin
allegere 18 of krapan 18. Op 14 september kwam
heur eerte plaete uut. Et wodde een slim gezellig
feest bi’j kefé Piet Kromkamp in Hooltpae. De
Stellingwarver Schrieversronte trad op as uutgever
en uut naeme van et bestuur dee Henk Kroese uut
Appelsche et woord. Et is veur de eerste keer dat de
Schrieversronte zels een plaete uutgeft. Deur
toedoen van Sietske Bloemhoff kon dit perjekt op
touw zet wodden. Zi’j nam de perduktie van de
plaete in hanen. En dat is heur wel toevertrouwd.
Veur ,,Universe Productions” in Liwwadden het ze
op et terrein van langspeulplaeten mit volksmeziek
al hiel wat uut de wege zet. Ze zorgde ok veur et
hoesontwarp. Disse keer een prachtige kleurefoto.

Op ’e plaete bin vier nommers opneumen: ,,et
Komplete Uutzet Trauma-lied”, ,,Traonen om
him”, ,,Stereotype”, ,,Ze lachen me uut”. Thema’s
in de teksten bin discriminaosie, liefde (netuur-
lik...), ienzemhied. Lyan, Marjan en Willeke
zorgen veur de tekst en de meziek. Johan Veenstra
het d’r veur zorgd dat de vertaeling van de teksten
in et Stellingwarfs tip-top binnen. ,,Kort Geding”
hadde dat zels ok al es perbeerd, mar veur de plaete
vreugen ze Johan om hulpe.

Eddie de Jonge wodde nog antrokken as
basgitarist. De plaete-opnaeme wodden holen op
’e Meulehoeve in Qosterwoolde. Sietske hadde K
en M geluudsriggestraosie uut Nieuwegein i
huurd. ,,Kort Geding” treedt ien keer in de veertien
daegen op. In kefé’s, op schoelefuiven, in
-vrouwlude-kefé’s en op streektaelfestivals bin ze te
vienen. In augustus traden ze op in Zuudwoolde
(Dr.) mit Lianne Abeln, Duo Karst, Marga Kool,
Egbert Meyers en Hans Keuper.

De ,,meiden” zitten allegere nog op schoele. Lyan
is slaegd veur et Havo-diploma en dot now VWO.

b4

Willeke dot meziektherapie (Mikojel), Monique
het heur Havo-pepier ok haeld en Marjan dot
MBO-AW, twiedejaors. Lyan het waldhoornles
en blokfluitles had, Monique gitaar- en drumles,
Willeke piano, drumles en blokfluit wiels Margjan
blokfluit- en orgelles had het.

»Kort Geding” speult in disse saemenstelling
zowat aanderhalf jaor. Ze bin d’r nog niet riek van
wodden. Dat komt misschien nog wel, mar zels
leven ze nog niet op al te grote voet: maot 39. De
laeste weken weren ze riegelmaotig in et ni’js.
Alderdeegst verschenen d’r grote stokken over
heur in et ,Ni’jsblad van et Noorden” en de
,Liwwadder Kraante”.

We weensken Lyan, Marjan, Monique en Willeke
alle succes mit de ni’je plaete!

AUTOBEDRIEF
DE FRIESE GREENS B.V.

Vaort z.z. 36, Appelsche, tillefoon 05162-1429

/ Veur him en heur)

mod|es meesterwark

Dames- en herensalon ,,Snellinger”
Snellingerdiek 36, Oosterwoolde, till. 05160-3312
Herenweg 50, Donkerbroek, till. 05168-550

Wi’j bin d'r nog
Brouwers . de vakmeensken waor
2 aj’ mit een gerust
assurantie- hatte kopen
kantoor kunnen
Snellingerdiek 1 Waor aj’ zeker
8431EH Oosterwoolde binnen van
till. 05160-2534 goeie
veurlochting en
vakkundige
Veur al jow hulpe
verzekerings
en ; |
geld- Radio Oldersma
. Vaort z.z. 52a
leningen Appelsche
Tillefoon 05162-1591

OTEL. - QL {5

Een plezierig verpozen KEFE

in Oosterwoolde bodt A ‘ ’E 2 . N
HOTEL - KEFE RESTAURAANT

RESTAURAANT ;

=D ZON

dat over een uutstekende
akkemmedaosie beschikt

Hielendal verbouwd,

renoveerd en uutbreid

Ligt midden in een toeristische
omgeving veur de vier noordelike
perveensies

Kaemers mit bad, douche, toﬂet en balkon

Appatte zaelen veur jow recepties, diners, femilieretinies van 20 tot 300 meensken
Invalidentoilet anwezig
Eigen parkeerterrein - Gezellig & la carte restaurant
Toerist en Fries menu

Lid Horecaf, K.N.A.C. hotel, AN.W.B. en K.N.M.V.
Tillefoon 05160-2430-3068, Stationsstraote 1 - 8431 ET Qosterwoolde (Fr.)

Ok de tenielzael is now hielendal renoveerd
Eig. S. H. A. Hanenburg

NIEUWS- EN ADVERTENTIEBLAD

TACONIS DRUKKERIJ-UITGEVERIJ-BOEKHANDEL BV WOLVEGA,
TEL. 05610-3415, POSTREK. 824942, POSTBUS 9, Redactie na 18.00 uur tel. 05610-2428

de kraante, die de wottels diepe in de saemenleving het en al meer as 85 jaor
praktisch huus-an-huus lezen wodt in een groot verspreidingsgebied.
Algemien ni’jsblad mit ni’js van jow eigen regio, mit respekt en wardering veur
cultuur, historie, tael en traditie van oons Stellingwarf, zoas uut de inhoold de
hieltied weer blieken dot!

Op elk arf de Stellingwarf

Op zoe'n kraante wi’'k abonneerd wezen, ik geve mi‘jopd.m.v. onder-
staonde bon en krieg de Stellingwarf de eerste 3 weken gratis.
Daornao gelt de gewone abonnementspries f 25,30 in et half jaor. S T E L L I N G w E R F

NIEUWS- EN ADVERTENTIEBLAD
Naeme; ..

Aol T e B L e

Heufdstraote West 10 - Postcode 8471 HV
Wolvege - Till. 05610-3415

Postcode: -
Veur abonnementen en adverteensies

Primeur veur de boekekraante

Ankem jaor verschient ,,Veur loon en verval”
van Lamkje Hof-de Boer

BERKOOP. As alles een betien mit zit dan
verschient begin ankem jaor et boek,,Veurloon en
verval” van Lamkje Hof-de Boer. Et manuscript is
van de zommer deur vrouw Hof ofrond en et
Schrieversronte-bestuur is drok doende om et boek
as eerste van heur uutgifteplan 1986 uut kommen
te laoten. Vrouw Hof is bliede dat et manuscript
bi’j heur de deure uut is. ,,Pattie meensken hebben
last van een tennis-aarm, mar ik van een schrief-
aarm,” lacht vrouw Hof Bi’jtieden warkte ze
naachs an drie, vier ure toe deur. Dan was et heur
somstieden weer niet naor de zin en kwammen
hiele stokken in de prullebak en begon ze weer
opni]j. Et boek zal illestreerd wodden mit tal van
oolde foto’s, brieffragmenten en documenten. Et
boek gaot over et leven van vrouw Hof.
Honderden keren trok ze d’r op uut om heur
verhael te doen. Et boek verschient in een oplaoge
van 1500 exemplaoren en telt 152 pagina’s. An de
keunstener Fred Zoer is de opdracht verstrekt om
een omslag-ontwarp te maeken.

De redaktie van ,,Twie pond ’n stuver” wol jim
even wat pruven laoten uut et ni’je boek. Hier
volgen twie fragmenten.

Fragment 1

Dan is et zo veer dat ik weer mien koffer pakke. De
inhoold is now eers as doe ik naor Hornhuzen
gong. Et was doe bi’j de grote luden veurschrift dat
de dienstmaegd uniforms dreug. Dat weren veur
mi’j dus blauwgrieze, ketoenen jurken en een
stokmennig dichte witte schulken, mar ok een peer
mit mooie raanties van boven op et smalle
boststokkien en onderomme. Dan mos ik ok een
zwatte jurk hebben. Die mos aovens an, wanneer
ik taofeldekken en dienen mos, en op zun- en
feestdaegen.

Ik zie me daor nog staon in e kaarnhoek mit mien
rieten koffer, klaor om de stap naor et onbekende
te zetten. Doe kwam mem veur mi’j staon en zee:
»Now moej’ evempies goed naor mi’j luustren:
wees altied vrundelik, eerlik en beleefd.” Wat bin
die woorden mi’j altied goed bi’j bleven en wat
he’k et d’r wel es muuilik mit had. Ik nuumde ze
laeter wel es de drie geboden van conze mem, want
dan docht ik an de tien geboden uut et Grote Boek.
Mar now terogge naor mien in-dienst-treding op
,Vredewoud”. Ze hadden daor altied twie
inwonende dienstmaegden, mar doe ik d’r kwam
was ik d'r eerst een schoft allienig. Om wat veur
reden weet ik eins niet goed meer. Et hadde geleuf
ik mit ziekte van doen. Mar ik ston d’r niet
hielendal alliend veur, want d’r was doedestieds
hiel wat volk in dienst. Mien hulpe veur et wark
was Sjirkje. Ze was een dochter van Haans van der
Zee en Bet. Haans warkte mit zien zeune Jaap in de
tuun van ,,Vredewoud”. Bet, zien vrouw, een aorig
meenske, gong vaeke uut bakeren. Ze hadde altied
een witte, haokte musse op. Ze woonden in ’e
Meulehoek, in et meulehusien dat d’r nog staot.
Sjirkje en Trientsie weren de twie dochters en
beide bin ze nooit trouwd west. Sjirkje kwam doe
dus altied op ,,Vredewoud” te warken. Ze tipte een
betien mit et iene bien. Et was een fleurig,
goedlachs vrommes. As meneer es wat gekhied
had, kon ze zo mit van die uuthaelen lachen en dan
zee ze: ,,Oe, meneer moet opholen, want ik kan ’t
niet langer inholen!” En daor hadde meneer dan

juust nocht an. Now ik dit schrieve woont Sjirkje
as hoogbejaorde in Oosterwoolde in Rikkingahof
en ze is nog al lieke fleurig. Mar doe kwam ze dus
riegelmaotig in 't grote huus om mi’j te helpen bi’j
et wark, want d'r was netuurlik hiel wat te doen.
Veur bepaolde warkzemheden kwam d’r zo now
en dan nog meer volk over de vloer. Iene daorvan
was Eltien Leekstra. Morgens tegen achten kwam
ze deur de stege aachter de karke langes. Ik zie heur
nog ankommen, Et was een kot, dik proppien. Mit
heur kotte poties kwam ze d’r an dribbelen, altied
lieke drok. Ze kwam tot de aachterdeure in en dan
zee ze oons even goeie morgen. Dan maekte ze
winterdaegs eerst de heerd in de eetkaemer an,
want as de femilie naor onderen kwam mos et daor
waarm wezen. En dan begon ze an heur wark in de
bi’jkeuken, et messesliepen. Op een taofel daor
laggen twie plaanken. Op de iene lag hiel fien wit
zaand. Daor haelde ze, mit de lippies stief op
mekeer, mit van die driftige streken, de messen op

_henneweer. En dan nog over de plaanke daor een

dik stok leer op zat. Meneer wol goeie scharpe
messen hebben veural et grote broodmes en et
vleismes, want hi’j was degene die altied alles
sneed.

Dan was daor Hielkien, de huusni’jster. Zi’j was
iene van de ,Krollegies”, de drie zusters Krol,
Hielkien, Popkien en Joukien. In de volksmond
wodden ze wel de ,vleermoezen” nuumd. Ze
kwammen naemelik overdag niet zovule op ‘e
lappen, mar zo in schiemeraovend dan zag ie heur
wel es deur °t dorp gaon veur een bosschoppien of
naor et postkantoor. In heur zwatte kleren leken et
dan wel van die schimmen, mit heur wied-
uutstaonde rokken. Vandaor dus ok die benae-
ming. Aj’ heur wat vertelden dat ze nog niet
wussen, want ik moch d’r aovens nao et wark nog
wel es henne lopen, want ze woonden an de
overkaante van ,,Vredewoud”, dan konnen ze
hiele nuvere reakties hebben. De iene zee dan:

»Tjong, tjong”, de ere: ,Puh, puh” en de dadde

klikte zo aorig mit de tonge, krek aj’ tegen een
peerd doen dat votgaon moet. Doe ik dat veur ’t
eerst mitmaekte, had ik d’r wel an dat ik et lachen
inholen kon, mar laeter was ik d’r op verdocht.

As Hielkien donderdags kwam te ni’jen, ston ze
klokslag acht ure op ’e stoepe veur de zieddeure.
Meneer was dan krek onder en leut heur d’r
meerstentieds zels in. As ze dan,,Morgen meneer!”
zegd hadde, dan kwam de grote blauwbonte
buusdoek uut e buse en sneut ze heur neuze mit
een hiele hadde ,toet!” As meneer heur dan in de
ni’jkaemer laoten hadde, stak hi’j even laeter zien
heufd om de hoeke van de keukendeure en zee hi’j;
»Ziezo, de boot is weer binnen.” Dit was dan
vanwege die toet. Ja, meneer hul wel van wat
gekhied, dat ontdekte ik al gauw. En ik vun dat wel
mooi, want zoks was ik niet wend van oonze heit.
Mar we bin d’r nog niet wat et passeniel angaot.
Tegenover de villa ston een knap burgerhuus, in
dezelde stijl bouwd as ,,Vredewoud”. Vandaor de
naeme ,Klein Vredewoud”. Daor woonde de
tuunman, zoe’n betien ,,zaakwaarnemer” wat et
kontakt mit de pachters angong, en veerder
toezichtholer op de grote tuun. Zien naeme was
Warning en veur et huuspasseniel was hi’j ,,baos”.
Now, hi’j was ok nog al een baos. Hi'j kwam elke
morgen bi’j meneer en mevrouw vraogen as d’r ok

wat biezunders was. En veerder mos hi’j weten wat
veur gruunten d’r uut de tuun kommen mossen.
Hi’j leup altied op sokken en kon dan vaeke iniend
zo ongemurken veur jow staon. Dan kon hi’j je zo
indringend ankieken. Ik wus veural in et begin gien
raod mit him. Hiel eers was zien vrouwgien, want
ze was niet groot. Die was altied lieke vrundelik. Ik
moch wel graeg es evempies een praotien mit heur
maeken. Ik weet eins niet waor as ze weg kwam,
mar ze had zoe’n appat taeltien over heur. Zo was
d’r vlak bi’j nog een husien daor ik ok geregeld op
maendagmorgen henne gong. Dat was vrouw De
Boer, of eers zegd: Anne Stellen.

Daor mos ik meneer zien ondergoed altied henne
brengen, want zien , Jansen en Tilanus”-hemden
en -onderbroeken mossen een appatte behaande-
ling hebben. Et oold meens, ok mit *n witte musse
op, ston dan altied op de uutkiek as ik d’r al an
kwam, want dan schonk ze gauw een koppien thee
veur mi’j in. Daor kwam dan een dikke kanjerd
van een klonte in die boven et koppien uut stak.
Dan zee ze: ,Hier mien kiend, slobber et mar gauw
op.” En dat dee ’k, want we kregen op
,, Yredewoud” gien thee morgens. Waoromme eins
niet, dat weet ik niet, want veerder haj’ et daor best.
Wel weet ik dat meneer de morgen altied begon
mit twie glaezen soepe, dus misschien had dat d’r
mit te maeken. Mar hoe dan ok, ik vun et mar
lekker en was d’r daoromme ok slim op gelooid
om daorhenne.

Fragment 2

Et is zo veer. Ik zeg ze thuus goeiedag en ik vien
mezels mar een hiele piet, want ik gao naor destad.
Misschien kieken ze in 't d6rp dommiet wel hoger
tegen mi’j op as ik es thuus kom. Wie wet. En dan
stao ik weer op ’e stoepe veur een groot huus. Daor
wonen veur mi’j viemde meensken, want al leek
Mevrouw wel aorig doe ik mi’j d’r besteedde, dat
moet veerder allemaol nog blieken doen. Weer
zoe’n grote marmeren gang, die ik dommiet weer
schrobben moet, want dat was mi’j de veurige keer
al opvalen. Mar goed, ik bin nog jong en niet bange
veur et wark.

As Mevrouw me d’r in laoten het, brengt ze me mit
mien rieten koffer naor boven. As we op de
overloop binnen daenk ik: ,Now zal ze de deure
naor dat lege kaemertien wel eupen doen.” Ik zal
mien koffertien al haost henne zetten as ze zegt: ,,Jij
moet nog hoger, daar is jouw slaapgelegenheid.”
Ze leut mi’j doe veerder alliend gaon. De eerste
domper hadde ik al. De loper op ’e trappe was
lang zo dikke niet meer en ok vule smaller. Asd’r
op et pertaol een deure eupen slat gao ik d’r in.
Ik belane op een hiele grote zoolder en dan zie 1k
dat daor een varver an de gaank is. Hi’j zet een
dakraem in dat grote, duustere dak. En dan ontdek
ik dat in de hoeke een soorte van bedstee is. Hu,
wat een hol! Dan zegt die man in ’t Fries: ,,Famke,
moat jo hjir sliepe?” ,,Dat zal 't wel,” zee ik. En de
man docht et ok, want waoromme zol hi’j d’r krek
now ik kwam een raempien in zetten moeten? Ien
ding was ik now al zeker van: wat et slaopen
angong wodde ik wel in een ,,verdomhoekien”
stopt. Eins kon ik doe haost wel janken. Wat had ik
mi’j anhaeld, naor de stad!

Ik zol zo wel weeromme willen weer naor de
bedstee thuus, mit mien beide zussies bi’j mi’j. Mar
ik wol ommes groot wezen, op eigen bienen staon,
en dat zol altied niet mitvalen. Ik zol wel es op de
tanen bieten moeten. Ik had mi’j besteed en dat hul
in dat ik d’r veur een jaor an vaaste zat. Binnen et
jaor uut de dienst gaon, dat kon niet want dan
kwaj’ op de zwatte lieste. Dan kreeg ie ok gien
getuugschrift en a’ dan es weer van plak
veraanderen wollen, zol je dat patten speulen. D’
weren in die daegen maegden genoeg te kriegen.
D’r kwam nog bi’j dat ze thuus vunnen daj’ dat
veur je goeie naeme niet doen konnen. Over de
naeme van zoe'n mevrouw wodde dan niet praot.
Ik daenke now wel es: d’r wodde vusen te min over
zok soorte van dingen praot, want eins weren et
toch asociale toestanen daor doe vule meer tegen
opkommen wezen mos.

Al mit al was et gien makkelike start van disse ni’je
periode in mien leven. Asik allienig mar daenke an

dat keukentien daor ik doe in zitten mos! D’r zatten”

twie flinke grote raemen in, mar daor zat matglas
in. Dus niks te zien van de mooie tuun die ze
aachter huus hadden. Ze wollen netuurlik gien
kiek op de hanen hebben van de meid. D’r wasdan
ok gien stokkien van de blauwe locht te zien, of es
een voegeltien. Dingen daor a’k zo van hul.

Meneer en mevrouw Willinge Prins-Van Essen.

D’r was een grenieten aanrecht mit d’r naost een
kookkachel en daor weer naost een klein
potkacheltien. As aovens de eteri’je an de kaant
was, kwam dat an. Now zat ik nooit zo lange,
aovens. Veureerst had ik mien bekomst meerstal
wel nao zoe’n hiele dag ploeteren, want dat waset.
Ik weet nog goed dat mevrouw niet zien kon dat ik
es evempies zat. Dan zee ze: , Je moet ’t kamertje
van de jonge meneer maar eens een goeie beurt
geven.” Now, die jonge meneer was d’r haost
nooit, want die studeerde in Leiden. In et begin
wreef ik dan alles mar weer, zoas mi’j oplegd was.
Mar zo staorigan kom ie wel es in verzet, dat is te
zeggen: van binnen. Dan zee ik wel: ,,Goed
mevrouw”, mar ik vun doe uut dat et ok wel es wat
eers kon. Ik dee de deuze mit was eupen, stofte
gewoon de boel een betien of en gong d’r een
schoffien bi’j zitten. As ik wus dat de kust veilig
was, pakte ik een boek uut de kaaste en zo gaf ik
mezels een ogenblikkien vri’j. En toch haj’ et
gevuul daj’ dan de boel beduvelden. Ie weren zo
mit dat plichtsgevuul opbrocht, daj’ mienden daj’
altied warken mossen. Mar as mevrouw dan
mittertied kwam om even te inspekteren, dan zee
ze: ,,Het ruikt weer zo heerlijk naar boenwas.”
Now, dat was netuurlik wel waor, mar ik hadde
dan in de huud eins een betien wille. Ie wollen eins
niet zo wezen, mar ie wodden zo maekt.

STELLINGWARVER SCHRIEVERSRONTE

ORGENISEERT
OP ZAOTERDAG 28 SEPTEMBER 1985
IN BERKOOP

(ET WAOPEN VAN 00ST-STELLINGWARF)

DE 6° STELLINGWARVER DAG

'INTREE: KIENDERPERGRAMME f1.
LOSSE AKTIVITEITEN {2

AOVENDPERGRAMME f 5%
DAGKAORTE £10-

Et is toch makkelik
abe zoe’'n eigen streekbaank
'z de baank, die jow tael praot

L2 F
SN
i

SRR T Trmmea

-

Drokkeri’je Van der Meer

VANDENBERG bouwmateriaolen b.v.
Bin jow al in de kunde kommen mit
oonze teunzael?

Uutgebreide opstellings hebben wi’j o0.e. in:

EUPEN HEERDEN
EN ALLESBRAANDERS

van alle bekende marken, o.a. Ringlever,
Dovre en accessoires die daor bi’j heuren

KEUKENS

Pro Norm SieMatic, Inbouw-apperetuur

SANIBOUTIQUE

komplete badkaemers en douches

VANDENBERG BOUWMATERIAOLEN B.V.

Oosterwoolde, till. 06160-3941 - Ni‘jesliek, till. 05212-1655
Showroom: Venekoterweg 19, Oosterwoolde

Eupeningstieden. maendags t/m vrijdags 8-12 en 13-18 ure;
donderdagsaovens 19-21 ure en zaoterdagmorgens 9-13 ure

WAAND- EN VLOERTEGELS

in decor en effen

PLAVUIZEN

verglaesd en onverglaesd

WAANDBEKLIEDING

schroten, bakstienstrips
GROFFE EN AFBOUWMATERIAOLEN

Alle soorten varve, glas
en gereedschoppen

Installaosiebedrief

Jitze Hofstra B.V.

‘'t Oost 15, Oosterwoolde,

till. 05160-2702 Medern behangsels,
inkeld en allienig

de beste kwaliteiten

Ofdieling
installaosietechniek Oonze raodgevings bin
deskundig
Sprinter-
electrowinkelman

J. A. GRAFHORST

Hoeke Stationsstraote, Oosterwoolde
tillefoon 05160-21561, b.g.g. 2905

Eigen service-dienst
en warkplaetse

,,Het Verfhuis"

RAMKEMA

Postbusse 57
| 8430 AB Oosterwoolde
tillefoon 05160-4941, A
b.g.g. 2631 of 3915

- alle verzekerings

- Bondsspeerbaank

- Makelaardijj o.g.

— Taxaosies van onroerende

Sommige meensken zeggen’
. Pliedus”

Aandren zeggen ,,Pauliedus”
Mar ze bedoelen allemaol
dezelde:

De klokkemaeker, de gooldsmid
en brillemaeker uut Wolvege
Hielemaol vergruuid mit
de Stellingwarven
Want ze zitten d’r al 135 jaor
Dan kuj* dus wel naogaon
dat et wel goed is/!

goederen PAULIDES
e WOLVEGE
LidNVM
Meubels Slaopkaemers
Tepijten Bedden
- Gedienestoffen Zunnewering
Vitrages en gao zo mar deur

Jow weensen in wonen vervuld

ANMULDER'S
wooncenfrum

Vaort z.z. 43, Appelsche, till. 05162-1592
Brinkstraote 7, Oosterwoolde, till. 05160-6000

\' 1€

vormkeur

FransMisser
pProot jommer
genog gien
Stalingusarfs,
mar hi'f maekt

slim godaie
kontaktloenzen
en brillen veur
Stalingwarvers.




BESTELBON

Willen jim oons via boekwinkel

Disse bestelbon inleveren bij de boekwinkel of opsturen naor Stichting Stellingwarver Schrieversronte, Antwoordnommer 42, ‘

in

. Jouk. Wille op ‘e brille, ISBN 90 6466 028 x
. Jouk (ps. M. Bakker). Een haandvol speulgoed, ISBN 90 6466 004 2
. Johan Veenstra. Fluitekruud, ISBN 90 6466 006 9
. Fokke Middendorp. Her en der deur et oolde Wolvege, ISBN 90 6466 017 4
Onder eigen volk, ISBN 90 6466 007 7
Johan Veenstra. As de wilde roze bluuit, ISBN 90 6466 008 5
Johan Veenstra. Een viinder van zulver, ISBN 90 6466 023 9
. ,,Stl toch kiender! Heit studeert!” ISBN 90 6466 032 8
. Peggy Klinkhaemer (ps. Vr. G. Hento-Stoker)
Sprokkels en spraankels, ISBN 90 6466 016 6

O 00O DR -

_ex. 10. Piepmoes, ISBN 90 6466 0107 . . . . . . . . . . . . . . . . ..
ex. 11. Wube Lamers van de Kuunderwal. Mien wegen bin duustere paeden,
ISBN=90-6466 0158zt . = w05 . T e L L e
. 12. Oene Bult. Eupenings, ISBN 90 6466 01950 £ - gm0 i
. ex. 13. Hendrik Vondeling. Haarm en Maatien.
Boerken in goeie en minne jaoren, ISBN 90 6466 0182 . . . . . . . .
ex. 14. Jouk (ps. M. Bakker). Kienderboek van Jouk, ISBN 90 6466 025 S
ex. 15. G. P. Mulder. De voorgeschiedenis van de Verveningen in Appelsche door

de Gezamenljjke Compagnons der Opsterlandsche en Oost-Stellingwerfsche

Veenen en Vaarten, ISBN 90 6466 021 2
. Hendrik Vondeling. Oosterwoolde doe en now, ISBN 90 6466 022 0
. Harmen Houtman. Weerzien, ISBN 90 6466 020 4
. L. J. de Boer. Uut et laand van Lende en Kuunder, ISBN 90 6466 024 7
. L. Hof-de Boer. Van mien kaant bekeken, ISBN 90 6466 026 3
. H. Vondeling. Jouk boerkt veerder, ISBN 90 6466 030 1

21. Kl Bergsma. Pake Schets uut et Berkoper Volksleven,
Vert. Zw. Kuiters-Keizer, ISBN 90 6466 0298 . . . . . . . . . .
ex. 22. Ph. Bloemhoff-de Bruijn. Veldnaemen van Stellingwarf (Diel 1),
Nijhooltpae en Nijberkoop, ISBN 90 6466 0255 . . . . . . . . . .~. . ..
ex. 23. H. Houtman. Laot him niet valen, ISBN 90 6466 031 X . . . .
ex. 24. Dirk Kerst Koopmans. Wiend in et riet, ISBN 90 6466 033 6
. ex.  25. Jan van Overtjonger. Zonder zille, ISBN 90 6466 0344 . . . . . . . . . . .
. ex. 26. Johan Veenstra. Naachs goelen de honnen, ISBN 90 6466 037 9
. ex.  27. Knillis. De blienen eupen, ISBN 90 6466 0387 . . . . . . . . . . . . . ..
ex. 28. Oene Bult. Stelling en de vrouw, ISBN 90 64660395 . . . . . . . .
ex. 29. Jouk. Greensgeval, ISBN 90 6466 0360 . . . . . . . . . . . ..
ex. 30. Ph. Bloemhoff-de Bruijn, Veldnaemen van Stellingwarf (Diel 2),
Donkerbroek, ISBN 90 6466 0352 . . . . . . . . . . ..
ex. 31. H. J. Bergveld. Zol Nederiaand nog weten? . . . . . . . . . . . . .
ex. 32. Pieter Jonker/Marga Kool/Adri Offenberg. Hou vremd ik blief,
Saul van Messel, Joods dichter in het Nedersaksisch, ISBN 90 6466 040 9
ex. 33. Zwaantje Kuiters-Keizer. Ze weren d’r echt, ISBN 90 6466 . . . . . . . . . . 12,50
ex. 34. Dolf Verroen. Dikke doezerd, vertaeling Pieter Jonker,
VErSCHICHT G aRsie VI HOVOIIDRET — o @ < & o ¢ o o o o s s s s = @

T

rechtstreeks de volgende boeken leveren:

Buten Stellingwarf
kuj’ oonze boeken
kopen bi’j:

Boekwinkel Iwema, Gedempte Singel 11, Assen.
Boekwinkel Van der Kuijl, Kruusstraote 16-18-
20, Assen.

Boekwinkel De Groot, Zuudkade 3, Drachten.
Boekwinkel Scholtens en Zoon N.V., Grote Maat
43-44, Grunningen.

Boekwinkel De Tille, Ruterskertier 173, Liw-
wadden.

Boekwinkel Binnert Overdiep, Dracht 60. ’t Vene.
Boekwinkel Sevensma, Vleismaat 8, ’t Vene.
Boekwinkel Kerkvoorde en Hollander, Gasthuus-
straote 23, Stienwiek.

Boekwinkel van de AFUK, Emmakade 2,
Liwwadden.

Boekwinkel Th. Broekema, Molenwal 3, De
Gerdiek.

Boekwinkel Kromhout, Sieversstraot 4, ’t Vene.

Stellingwarver tegelties

De volgende tegelties bin nog leverber:

»Aj’ in de sloot springen woj’ haost altied nat om
beide bienen”, ,,Wie wend is Stellingwarfs te
praoten, hoeft et hier ok niet te laoten.”
,,Bladharken is makkeliker as diep spitten” en ,,In
een hokke mit kiepen bin d’r gien twie mit een
geliekese kaom.”

De tegels kuj’ ophaelen bi’j het bureau van de
Stellingwarver  Schrieversronte, Bongheer 1,
Oosterwoolde (vlak aachter de sporthal).

Koop bij oonze
adverteerders

8400 HX Oosterwoolde (Fr.)
Gien postzegel en in een eupen kevot.

Naeme;

Adres:

Plak + postkode;. . T wEN

Brochures:
. €X.

s XL
- BX.

Henk en Sietske Bloemhoff. In Twielochten
Henk en Sietske Bloemhoff. Singeliers
'n Wiendeldaore (plaete mit Oost-Nederlaanse
volksmeziek opneumen op et Schrieversrontefeest
van 3 april 1982) :
Kort Geding mit de eepee (Stereotype Traonen om him,

Et komplete uutzet-traumalied, Ze lachen me uut)

Stellingwarfs in ’t Onderwies.
Verslag van een experiment
Gien ,,verplicht Fries” in de Stellingwarven
De geschiedenis van de Stellingwarven

3 schoe]eboekjes)
Et brood op ’e plaanke (3 schoeleboekjes) Aot
Stellingwarfs: Tael en schrieveri’j (3 schoeleboek]es)
Boswallen/Hoe as wi’j wonen/Recreaosie
Lesmateriaol veur de middelklassen
Stellingwarfs in streeknaemen op ’e kaorte
Veldnaeme-onderzuuk in de Stellingwarven

Naeme:

Straote:

Haandtekening:

. €X.

s CXs
e CX

.. €X.

Frieslands Dichters Vandaag
G. P. Mulder, Appelsche

Poster. Wie wend is Stellingwarfs te praoten
hoeft et in schoele ok niet te laoten

.....

................................................

Poster. Ie hoeven d’r niet omme te goelen

geef Stellingwarfs in et plak van Fries op ’e schoelen

Kiekknope s, . "S5t mieai

Ni jjaorskaorte van Sietske Bloemhoff

ex.  van et niYje plakplactien wotellingwarfs mien arf”
van et ni’je plakplaetien van et waopen van Stellingwarf 1,00 =
Et eerste Stellingwarver Geitebod van Jouk
en Henk Jan van Veen. Gezelschopsspul . . . . . 8,50 =
Map mit vier ni’jjaorskaorten, maekt deur
Sietske A. Bloemhoff, Dirk Kerst Koopmans,
Henk Jan van Veen en Fred Zoer . . . . . . . . . . =
Totadl gy = 2o 1=

Plak + postkode:

Daotum:

Haandtekening:

Wat d'r ok gebeurt,
jow lezen et in de LC

Betrouwber en infermatief, zo hoolt de Liwwadder Kraante jow
op ‘e hoogte van de kleine wereld, waorin jow leven en van de
grote, waorvan jow diel uutmaeken. Daegeliks een riekdom an ni’jsin
de busse bi‘j driekwat van de bevolking, die as in Frieslaand woont
Wie iene veur een vorrels jaor abonnee maekt, die as in de jongste
drie maonden niet in de LC-administraosie veurkwam, krigt een aorig

kedogien

Stuur de bon in een kevot
zonder zegel naor
antwoordnommer 123,
8900 VC Liwwadden
Bellen kan ok:
058-441111, tst. 124

L.C.-kantoor Qosterwoolde:
Stationsstraote 22, till. 05160-5886

Ni'je abonnee

Naeme: ...
Adres:
Postcode:
Plak: ... ..

Baank- of gironr.: ..

O per vorrels jaor & f 64,60 mit de kraante
de eerste 14 daegen ommenocht
Betaeling automatisch of per acceptgiro

O per maond & f 21,64
Betaeling alliend automatisch via

baank of giro

s 5 Hoofdblad van Froestand v

%7 LEEUWARDER COURANT

Veur et zelde g

Kedo naor keuze

* Gurbe en Loltsje (wit eerdewark)

* Badhaanddoek

* Paraplu

* Autowegenkaorte Nederlaand
(30 pag.’s)

__._______'_><g_

Opgeven deur

Naeme: ...
Adres: i
Postcode

|
|
|
|
| Plak
|
|
f
|

Krigt as kedo
OG. enL O Haanddoek
O Paraplu O Wegenkaorte

S.v.p. iene van de hokkies ankrusen

L

- - FRIESE F KOERIER
A e b

eld meer kraante!|
f______._J

VOLVO BM
VALMET

LAANDBOUWMECHNISAOSIE-
KONSTRUKTIEBEDRIEF

Fa. Van der Vegt

Scharpenzeel (Fr.), till. 05618-276

A. VAN DIJK
BLOEMEHUUS EN TUUNCENTRUM

UROF

Excl. bloemwarken
Vasse sniebloemen
Bluuiende en grune plaanten
Verschillende soorten eerdewark
Vaaste plaanten, struken,
pollegies, bomen
Siergrossen en kruden

't Oost 18 - 8431 LJ Qosterwoolde
tillefoon 05160-2414

Autobedrief
Oosterkamp

Renault-dealer
Oosterwoolde, Hornleger 13A (3966)

Willen jow gezellig
winkelen en een boel
keur in

* luxe- en
huushooldelike
artikels

* speulgoed

dan is jow adres
netuurlik

Mulder’'s Werenhuus
Appelsche

Mulder’s Speulgoed

Oosterwoolde

Et lokt je allemaol vule beter bi’j

DROGISTERI'JE

PARFUMERI'JE
=1 DE JONG

Homeopathie en Reform,
o.a. Dr. Vogel, V.S.M., Napytho

Keunstnijverhied
Boek- en kantoorboekwinkel
Gelosies, speulgoed, tebakart.
8426 AD Appelscha
Vaort z.z. 35¢ - till. 05162-1565

N.B. Ok veur boekebonnen
en kedocheques

Zwikstra’'s
kantoor- en
boekwinkel

De zaeke veur lezen en schrieven

Behalven een uutgebreid
assortiment boeken,
waorbi’j een appatte hoeke
veur boeken tegen
verleegde priezen,

ok: tiedschriften, puzzles,
spullegies, kantoorartikels
en kantoormesienen, zoas:
schrief-, tel- en
fotocopieermesienen en
kantoormeubels

En netuurlik ok
Stellingwarver boeken!

Promenade Oost 28, Wolvege
Tillefoon 05610-2466

DIJKSTRA
schilderwerken

Schilderwark

Waandofwarking

Dubbele beglaezing
8431 EH Qosterwoolde

Snellingerdijk 33
Tillefoon 05160-4625

‘Veur de
betere schoenen

e2) (08

Stationsstraote 20 - Qosterwoolde
till. 05160-2372

*
Timmer- en .

Annemingsbedrief

G. van der Sloep

Duustereweg 2a, Oosterwoolde
tillefoon 2359

ni‘jbouw-verbouw, restauraosfe-
warken-onderhoold, betonwark,
machinaole hoolt-bewarking, o.e.
et maeken van. kezienen, deuren,
raemen, trappen en betimmerings

Ok verkope van hoolt- en
bouwmateriaolen

WIEBERDINK'S
IEZERHAANDEL

Ark - lezerweren

Elektrische
boormesienen

Skil en Black & Decker
Metabo

Oosterwoolde, Molenweg 7
Tillefoon 05160-2394
Now ok in Assen

USIYDIDIAL

jom ua uasiu ‘usdouy
‘sanueeq ‘sanuee)y
‘UB4}01S |OA [djUIMm 3

uaify yammys ol 1iawi01s 10dacg
uayJlempueey ajje inap

Quadoelenweg 11
Qosterwoolde
tillefoon 05160-3421

Een gelok bi’j een ongelok
Autoschae P. H. Keuter is altied viakbi’j !

BEL AUTOSCHAE

P. H. KEUTER,

Zoltstede 6, 8431 HM Oosterwoolde, till. 05160-2637

Acoat Selected.
Een gelok bi‘j een ongelok

Jow hebben et

in eigen haand, as jow
temeensen et adres van een
schaedespecialist van allure
bi’j de haand hebben.

Ok as jow auto dr op 't
heden hiel en glaanzend
bi’j stiet is et nuttig om oons
adres bi’j de haand te
hebben. As Acaot Selected
schaedespecialist wo'n we
ommes riegelmaotig op de
kwaliteit van oons wark

en de doelmaotighied in
oons bedrief beoordield.

De belofte die as we jow
now doen maeken we dus
over een jaor-of-langer-ok
weer waor

Vervangende
auto anwezig !

“Mien hypotheek
moet dik

veurmekaander wezen

Dat vienen wi’j ok

zeden wi’j bi’j oons op ‘e baank.
En wi’j hebben et disse man

mar mitien veurrekend.

Rente en oflossing in een vaast
bedrag in de maond.

Wet hi’j percies waor hi’j

an toe is.

Dik in odder, zee hi‘j, daor kom ik
op weeromme.

Maotwark in hypotheken




